
संपर्क करें

ब्रीफ न्यूज

इस्लामाबाद। पाकिस्तान की 
सियासत रविवार को गरमा गई। 
पूर्व पीएम इमरान खान की रिहाई 
की मांग को लेकर उनकी पार्टी 
पाकिस्तान तहरीक-ए-इंसाफ 
(PTI) के समर्थकों ने खैबर 
पख्तूनख्वा के लक्की मारवत से 
लॉन्ग मार्च शुरू किया। हजारों लोग 
करीब 275 किमी दूर इस्लामाबाद 
की तरफ बढ़ रहे हैं।

लक्की मारवत से करीब 3 
किमी आगे फ्रंटियर फोर्स और 
इमरान समर्थक आमने-सामने आ 
गए। दोनों ओर से पथराव हुआ 
और पुलिस ने लाठीचार्ज शुरू कर 
दिया। अफरातफरी के बीच इमरान 
समर्थकों ने भी जमकर मुकाबला 
किया। लगभग एक घंटे बाद मार्च 

फिर से शुरू हो गया। लॉन्ग मार्च 
की शुरुआत में ही हिंसक झड़पों 
से खतरे के बीच पीटीआई सांसद 
शहजाद शहबाज और आर्मी चीफ 
आसिम मुनीर ने देर शाम बैठक 
की है।  हालांकि बैठक में किए गए 
फैसलों के बारे में अभी कुछ पता 
नहीं चला है। इससे पहले शहबाज 
सरकार ने शनिवार रात को पंजाब 
सूबे में बड़ा क्रैकडाउन किया।

PTI के कार्यकर्ताओं की बड़े 
पैमाने पर धरपकड़ की गई। PTI 
का दावा है कि उसके लगभग दो 
हजार कार्यकर्ताओं की गिरफ्तारी की 
गई है। वहीं इस्लामाबाद में संसद 
और हाईवे की सुरक्षा बढ़ाते हुए कई 
रास्तों को कंटेनर लगाकर बंद कर 
दिया गया है।

पाकिस्तान में इमरान खान की 
रिहाई के लिए निकाला मार्च

चीन के लिए जासूसी  
के शक में अमेरिकी 
महिला गिरफ्तार
वॉशिंगटन डीसी। अमेरिका की 
फेडरल ब्यूरो ऑफ इन्वेस्टिगेशन 
(FBI) ने लॉस एंजिल्स एयरपोर्ट 
से एक महिला को रविवार को 
गिरफ्तार किया। उस पर चीन 
सरकार के लिए काम करने का 
आरोप है। FBI के अनुसार महिला 
ने छिपकर ताइवान के राष्ट्रपति 
लाई चिंग-ते के परिवार का वाडियो 
बनाया। उसे ये काम एक चीनी 
अधिकारी ने दिया था। महिला की 
गिरफ्तारी उस समय हुई, जब वह 
लॉस एंजिल्स से शंघाई जाने वाली 
फ्लाइट में सवार होने वाली थी। 
गिरफ्तार महिला की पहचान वैनयिंग 
हीदर झांग (34) के रूप में हुई है। 

सबसे ज्यादा 6.15 लाख वोट 
मिले, अब इंटरव्यू होगा
जयपुर। राजस्थान यूथ कांग्रेस का 
चुनाव परिणाम रविवार को घोषित 
हो गया। इन परिणामों में अध्यक्ष पद 
के लिए अभिषेक चौधरी को सबसे 
ज्यादा 6.15 लाख वोट मिले हैं। 
अनिल चोपड़ा 5.45 लाख वोट के 
साथ दूसरे नंबर पर रहे। राजकुमार 
परसवाल 1.95 लाख वोट के साथ 
तीसरे नंबर पर रहे। 

वोटों क े लिहाज स े अभिषके 
चौधरी का अध्यक्ष बनना लगभग 
तय है। अब यथू कागं्रेस क ेराष्ट्रीय 
अध्यक्ष और राष्ट्रीय प्रभारी टॉप 
पनैल का इंटरव्यू लेंग।े इसक े बाद 

आधिकारिक रूप स े अध्यक्ष की 
घोषणा की जाएगी। अध्यक्ष पद के 
चनुाव में कलु 19 उम्मीदवार थ।े 
टॉप-3 में रहे तीनों प्रत्याशियों में 
स े इंटरव्यू क ेबाद 1 अध्यक्ष और 
बाकी दोनों को वरिष्ठ उपाध्यक्ष 
बनाया जाएगा। इसक े अलावा जो 
प्रत्याशी जितन े वोट लकेर आया 
है, उस ेउसी हिसाब स ेकार्यकारिणी 
में उपाध्यक्ष, महामतं्री और सचिव 
बनाया गया है। प्रदशे कार्यकारिणी में 
एससी-एसटी, ओबीसी, माइनॉरिटी, 
महिला आरक्षित कोट ेक े तहत भी 
पद दिए गए हैं। इसी तरह छगनलाल 
कुलदीप, प्रकाश चंद मीणा, भगवती 
मीणा को एससी-एसटी कोटे में 
उपाध्यक्ष बनाया गया है।

राजस्थान यूथ कांग्रेस अध्यक्ष के 
चुनाव में अभिषेक चौधरी जीते

‘पत्नी को अलग कर 
दिया, सुसाइड कर रहा हूं’:
जयपुर। जयपुर में युवक ने फंदा 
लगाकर सुसाइड कर लिया। मरने से 
पहले वीडियो बनाकर अपनी भाभी 
को भेजा। जिसमें कह रहा है- मेरी 
मौत के जिम्मेदार मेरी साली और 
साढू हैं। उन दोनों ने मेरी पत्नी को 
मुझसे अलग कर दिया है। मुझसे 
बात नहीं करने देते। मैं सुसाइड 
करने जा रहा हूं।

इसके बाद बिजली के तार 
का फंदा बनाकर पंखे से लटक 
कर सुसाइड कर लिया। घटना 
शिप्रापथ थाना क्षेत्र के पटेल 
मार्ग की 1 अक्टूबर की है। मृत 
युवक मोहम्मद नसीरुल बिहार के 
मधुवनी का रहने वाला था। वह 
पटेल मार्ग पर किराए से रहता था।

4 से 15 नवंबर तक स्कूलों में 
छुट्‌टी: शिक्षकों की चुनाव ड्यूटी
जयपुर। पंचायत चुनाव का तीसरा चरण 
शिक्षकों और सरकारी कर्मचारियों के लिए 
सबसे मुश्किल शेड्यूल साबित हो रहा है। 
चुनाव आयोग के कार्यक्रम के अनुसार तीसरे 
चरण में 3 से 7 नवंबर तक मतदान एवं 
मतगणना की प्रक्रिया चलेगी।

इसी दौरान 6 नवंबर को धनतेरस और 
7 नवंबर को छोटी दीपावली है, जबकि 8 
नवंबर को दीपावली का मुख्य पर्व है। इससे 
शिक्षकों की टेंशन बढ़ गई है। विभाग की ओर 
से 4 से 15 नवंबर तक स्कूलों में दीपावली 
अवकाश भी है। पहले और दूसरे चरण में 
अर्द्धवार्षिक परीक्षाएं भी प्रभावित होंगी। 
परीक्षाएं 15 से 29 अक्टूबर तक हैं और इसी 
बीच चुनाव के पहले-दूसरे चरण की तारीखें 
हैं। धनतेरस से घरों में दीपावली की तैयारियां 
शुरू हो जाती हैं। 

कैप्टन स्मित मच्छर के शीघ्र स्वास्थ्य 
लाभ के लिए सेवा संकल्प यात्रा के 

यात्रियों ने किया हनुमान चालीसा पाठ

जूम न्यूज }सिरोही

प्रधानमंत्री नरेंद्र मोदी जी के 25 वर्ष के सार्वजनिक जीवन एवं 
कार्यकाल को लेकर युवा मोर्चा द्वारा आयोजित ‘सेवा संकल्प यात्रा’ 
वाराणसी से वडनगर तक निकाली जा रही है। ‘कर्मभूमि से जन्मभूमि’ 
की इस यात्रा के दौरान रविवार को यात्रा के यात्री एवं युवा मोर्चा के 
पदाधिकारी सिरोही के पंचमुखी हनुमान मंदिर पहुंचे। इस अवसर 
पर सभी ने कैप्टन स्मित मच्छर के शीघ्र स्वास्थ्य लाभ एवं उत्तम 
स्वास्थ्य की कामना को लेकर हनुमान मंदिर में हनुमान चालीसा का 
सामूहिक पाठ किया और भगवान हनुमान से उनके जल्द स्वस्थ 
होने की प्रार्थना की। इस दौरान प्रदेश भाजपा युवा मोर्चा नेता नरपत 
दान चारण, युवा मोर्चा प्रदेश मंत्री रुगनाथ विश्नोई, युवा मोर्चा प्रदेश 
मीडिया प्रभारी मयूर वाल्मिकी, युवा मोर्चा जिला अध्यक्ष गोपाल माली, 
सचिन राजपुरोहित सहित युवा मोर्चा के अनेक पदाधिकारी एवं सेवा 
संकल्प यात्रा के यात्री उपस्थित रहे।

चढ़ावा लूटने के लिए महंत को पहाड़ी  
से धक्का दिया

जूम न्यूज }झुंझुनूं

झुंझुनूं के प्रसिद्ध तीर्थ स्थल लोहार्गल स्थित बरखंडी धाम के संत 
सूरजादास जी महाराज (80) की हत्या और लूट की वारदात का 
पुलिस ने खुलासा किया। पुलिस ने वारदात के 5 दिन बाद आरोपी 
को गिरफ्तार कर लिया। एएसपी देवेंद्र सिंह राजावत ने बताया - संत 
की हत्या चढ़ावे के लिए की गई थी। आरोपी सुरेश कुमार (44) पुत्र 
ग्यारसीलाल, निवासी झाझम की ढाणी (पहाड़ीला, थाना गोठड़ा) 25 
सितंबर को धाम पर पहुंचा और रात को वही रुका। धाम पर अकेले 
रहने वाले संत को 26 सितंबर की सुबह बाथरूम में बंद कर दिया 
और चढ़ावे की रकम तलाशने लगा। जब संत बाथरूम से मुश्किल 
से बाहर आए तो सुरेश कुमार ने उन्हें पहाड़ी से गहरी खाई में धक्का 
दे दिया, जिससे उनकी मौत हो गई। इसके बाद आरोपी फरार हो गया। 
तलाशी के दौरान अगले दिन 27 सितंबर को संत को शव मिला था। 
हालांकि लोगों से पूछताछ और मोबाइल लोकेशन के आधार पर 
आरोपी सुरेश को शनिवार को गिरफ्तार कर लिया। पूछताछ में सामने 
आया कि आरोपी 2 बार पहले भी रेकी कर चुका था। थानाधिकारी 
प्रेमप्रकाश ने बताया- संत सूरजादास जी महाराज 26 सितंबर की 
सुबह मंदिर से लापता थे।

ब्रीफ न्यूज

जूम न्यूज }सिरोही

रावल ब्राह्मण समाज के 
प्रतिभावान विद्यार्थियों के सम्मान 
के लिए आगामी 14 नवंबर को 
प्रतिभावान सम्मान समारोह 
आयोजित किया जाएगा। कार्यक्रम 
का आयोजन रावल ब्राह्मण 
स्वाभिमान मंच के तत्वावधान 
में किया जाएगा। समारोह की 
तैयारियों एवं आयोजन को लेकर 
सिरोही स्थित रावल ब्राह्मण 
छात्रावास में मंच के पदाधिकारियों 
एवं कार्यकर्ताओं की महत्वपूर्ण 
बैठक आयोजित हुई।

बैठक में आगामी प्रतिभावान 
सम्मान समारोह को लेकर विभिन्न 
बिंदुओं पर विस्तार से चर्चा 

की गई। समारोह को व्यवस्थित 
एवं भव्य रूप से आयोजित 
करने के लिए जिम्मेदारियां तय 
करने, प्रतिभावान विद्यार्थियों की 
जानकारी संकलित करने तथा 
कार्यक्रम की रूपरेखा को अंतिम 
रूप देने को लेकर पदाधिकारियों 
एवं कार्यकर्ताओं ने अपने सुझाव 
रखे। मंच की ओर से समाज 
के प्रतिभावान विद्यार्थियों को 
प्रोत्साहित करने के उद्देश्य से 
आयोजित किए जा रहे इस 
समारोह में शिक्षा सहित विभिन्न 
क्षेत्रों में उल्लेखनीय उपलब्धि 
हासिल करने वाली प्रतिभाओं 
का सम्मान किया जाएगा। बैठक 
में समारोह में अधिक से अधिक 
समाजबंधुओं की सहभागिता 

सुनिश्चित करने को लेकर भी 
चर्चा की गई।

नवनिर्वाचित जनप्रतिनिधियों 
के प्रतिनिधि का किया स्वागत

बैठक के दौरान हाल ही में 
हुए निकाय चुनाव में नवनिर्वाचित 
पार्षदों एवं नगरपालिका अध्यक्ष 
के प्रतिनिधि का स्वागत एवं 
अभिनंदन भी किया गया।  जिसमे 
पिण्डवाड़ा नगरपालिका अध्यक्ष 
के रूप में राकेश जी रावल 
के प्रतिनिधि के रूप में जयेश 
रावल, सुमेरपुर नगरपालिका 
पार्षद रविकांत रावल, आबूराज 
पार्षद अरविन्द रावल, मण्डार 
नगरपालिका पार्षद दिनेश रावल 
का स्वागत सत्कार किया गया। मंच 
के पदाधिकारियों एवं कार्यकर्ताओं 

ने नवनिर्वाचित जनप्रतिनिधियों 
को शुभकामनाएं देते हुए समाज 
एवं क्षेत्र के विकास में सकारात्मक 
भूमिका निभाने की अपेक्षा व्यक्त 
की। रावल ब्राह्मण स्वाभिमान 
मंच के संरक्षक नारायण रावल 
आल्पा  ने कहा की रावल 
ब्राह्मण समाज की प्रतिभाओं को 
प्रोत्साहन देने के उद्देश्य से 14 
नवंबर को प्रतिभावान सम्मान 
समारोह आयोजित किया जा 
रहा है। समाज की प्रतिभाओं को 
सम्मानित करना हम सभी के लिए 
गौरव की बात है।”साथ ही उन्होंने 
कहा की आगामी समय पंचायती 
राज के चुनाव है जिसमे  राजनीती 
से जुड़े बंधुओ का सहयोग करना 
है।

वही मंच संरक्षक महेंद्र रावल 
भंदर ने कहा की जिस भी क्षेत्र में 
समाज  के लोग आगे बढ़ रहे है उन्हें 
सहयोग और मदद करनी है एकता 
पर बढ़ावा देते हुए कहा आपसी 
मतभेद को भुलाकर समाज में 
एकता के भाव से सभी को आएगी 
बढ़ना है।  सुमेरपुर नगरपालिका के 
पार्षद रविकांत रावल ने  कहा की 
समाज के विद्यार्थियों ने शिक्षा और 
अन्य क्षेत्रों में बेहतर प्रदर्शन किया 
है। प्रतिभावान सम्मान समारोह के 
माध्यम से उनका उत्साह बढ़ाने 
और अन्य युवाओं को प्रेरित करने 
का प्रयास किया जाएगा।  मंच 
के राष्ट्रीय सचिव राहुल रावल 
ने कहा की नवनिर्वाचित पार्षदों 
एवं नगरपालिका अध्यक्ष के 

प्रतिनिधि का स्वागत कर उन्हें 
शुभकामनाएं दी गईं। उम्मीद है 
कि सभी जनप्रतिनिधि समाज और 
क्षेत्र के हित में बेहतर कार्य करेंगे 
साथ ही उन्होंने प्रतिभावान सम्मान 
समारोह पर कहा की कार्यक्रम 
को लेकर तैयारियां शुरू हो गई है 
सभी प्रतिभाओ के ऑनलाइन और 
ऑफलाइन आवेदन लिए जा रहे है।  
समाज की इन प्रतिभाओ का समाज 
के द्वारा सम्मान करने से शिक्षा 
के क्षेत्र में भी समाज को बढ़ावा 
मिलेगा। रावल स्वाभिमान मंच के 
महामंत्री दिनेश रावल अरठवाडा ने 
कहा की  मंच के माध्यम से समाज 
के युवाओं को एकजुट किया जा रहा 
है युवा चाहे किसी भी क्षेत्र में वह 
समाज  का नाम आगे बढ़ा रहा है 

तो ऐसी प्रतिभाओ का सम्मान होना 
चाहिए। उन्होंने कहा की आगामी 
समय में पंचायती राज का चुनाव 
होने है समाज के बंधुओ को आपस 
में लड़कर  आपसी समाजस्य 
बिठाकर लड़ना ताकि समाज के 
लोग ज्यादा ज्यादा जनप्रतिनिधि के 
रूप में चुनकर आए।

गिरीश रावल ने कहा की 
रावल ब्राह्मण स्वाभिमान मंच 
समाज को एकजुट करने और 
युवाओं को आगे बढ़ाने के लिए 
लगातार प्रयासरत है। 14 नवंबर 
का प्रतिभावान सम्मान समारोह 
समाज के लिए महत्वपूर्ण 
आयोजन रहेगा।कार्यक्रम में  
प्रतिभावान सम्मान समारोह के  
सहप्रभारी मनोज रावल माकरोड़ा, 

रविंद्र अरठवाडा,अनिल 
रावल,राजू भाई गोयली ,दिनेश 
केर, रविन्द्र अरठवाडा,हिम्मत 
पालडी, दिनेश पिपलकी, 
नरेश सारणेश्वर, जगदीश, 
सुरेश, पुर्णाशंकर पालडी आर, 
हरिकिशन सिरोही, लक्ष्मण रावल, 
तुलसीभाई विरवाडा, लक्ष्मण 
मणादर, अशोक झाडोली, विक्रम 
हडमतीया, प्रशोतम पिपलकी, 
रमेश जनापुर,हितेश अजारी, 
हितेश रावल माकरोडा संदिप 
पालडी राहुल सिरोही विनोद 
गोयली, कांतिलाल सिंगलावा 
नारायण भाई केर सहित  रावल 
ब्राह्मण स्वाभिमान मंच के 
पदाधिकारी, कार्यकर्ता एवं समाज 
के अन्य सदस्य मौजूद रहे।

रावल ब्राह्मण समाज का प्रतिभावान सम्मान समारोह 14 नवंबर को
रावल ब्राह्मण स्वाभिमान मंच के तत्वावधान में होगा आयोजन, छात्रावास में हुई तैयारियों को लेकर बैठक

जयपुर। राजस्थान की संस्कृति, 
ऐतिहासिक विरासत और पर्यटन 
संभावनाओं को ट्रैवल ट्रेड से जोड़ने 
के उद्देश्य से BHAI Tourism 

Club और Check Event 
Hub की ओर से 4 अक्टूबर से 
राजस्थान KYD (Know Your 
Destination) Trip शुरू की 
गई। अध्यक्ष अवधेश सिंह पंवार, 
उपाध्यक्ष अमित सिंह और Check 

Event Hub के फाउंडर अनिल 
कडविल के नेतृत्व में आयोजित इस 
पहल में देशभर के ट्रैवल एजेंट्स 
को प्रमुख और कम प्रसिद्ध पर्यटन 
स्थलों का प्रत्यक्ष अनुभव कराया 
जाएगा।

ट्रिप के दौरान प्रतिभागियों को 
राजस्थान के किले, महल, धार्मिक 
एवं प्राकृतिक स्थल, वन्यजीव 
क्षेत्र, डेजर्ट एक्सपीरियंस, सफारी, 
एडवेंचर, स्थानीय खान-पान और 
पारंपरिक जीवनशैली से परिचित 

कराया जाएगा। आयोजकों के 
अनुसार, प्रत्यक्ष अनुभव से 
ट्रैवल एजेंट्स अपने ग्राहकों के 
लिए अधिक सटीक और बेहतर 
टूर पैकेज तैयार कर सकेंगे। 
‘One Network • Endless 

Opportunities’ की थीम के 
तहत Responsible Tourism, 
Local Experiences और 
Hidden Gems of Rajasthan 
को बढ़ावा देने पर भी जोर रहेगा। 
आयोजकों ने कहा कि KYD Trip 

राजस्थान के पर्यटन उत्पादों को नए 
बाजारों और यात्रियों से जोड़ने का 
प्रयास है। इस अवसर पर BHAI 
Tourism Club और Check 
Event Hub ने Hotel Heriwas 
Heaven Management Team 

का विशेष आभार जताया। होटल 
प्रबंधन ने ट्रैवल एसोसिएट्स को 
अपनी सुविधाओं एवं सेवाओं  
की जानकारी देने के साथ 
प्रतिभागियों के ठहरने की व्यवस्था 
में सहयोग किया।

BHAI Tourism Club और Check Event Hub की राजस्थान KYD Trip शुरू
‘One Network • Endless Opportunities’ थीम के साथ ट्रैवल एजेंट्स को राजस्थान के पर्यटन से कराया जाएगा रूबरू

राज्य स्तरीय हैंडबॉल में झुंझुनूं विजेता 
उर्मिला के स्वागत में विजय जुलूस

खिरोड़। राबाउमावि बसावा के 
खेल मैदान में चल रही राज्य स्तरीय 
हैंडबॉल प्रतियोगिता का फाइनल 
मुकाबला रोमांचक रहा। खिताबी 
मुकाबले में हनुमानगढ़ और झुंझुनूं 
जिले की टीमें आमने-सामने थीं। 
झुंझुनूं की टीम ने शानदार खेल 
का प्रदर्शन किया। टीम ने फाइनल 
मुकाबला जीता। ट्रॉफी पर कब्जा 
किया। झुंझुनूं की विजेता टीम में 
राजकीय उच्च माध्यमिक विद्यालय, 
बागोरिया की ढाणी की छात्रा उर्मिला 

गुर्जर भी शामिल रहीं। उर्मिला अपने 
ननिहाल में रहकर बागोरिया की 
ढाणी स्थित विद्यालय में नियमित 
अध्ययन कर रही हैं। राज्य स्तरीय 
प्रतियोगिता में टीम का प्रतिनिधित्व 
करते हुए उन्होंने क्षेत्र का नाम 
रोशन किया। उर्मिला गुर्जर की 
सफलता पर बागोरिया की ढाणी 
के राजकिशोर सैनी के नेतृत्व में 
बसावा के खेल मैदान से उर्मिला के 
ननिहाल, बागोरिया की ढाणी तक 
विजय जुलूस निकाला गया।

बहरोड़। निजी कॉलेजों के लिए 
राज एनओसी पोर्टल खोल दिया 
गया है। एनओसी प्रक्रिया पूरी करने 
के लिए कॉलेज संचालकों को 7 
अक्टूबर तक आवेदन करने का 
समय दिया गया है। निर्धारित अवधि 

में आवेदन नहीं करने वाले कॉलेजों 
को सामान्य शुल्क के अलावा 35 
हजार रुपए डिफॉल्टर शुल्क भी 
देना होगा। कॉलेज संचालकों को 
निर्धारित समय सीमा में ऑनलाइन 
आवेदन प्रक्रिया पूरी करनी होगी।

निजी कॉलेजों की एनओसी 7 अक्टूबर तक ले सकेंगे

बाड़मेर कृषि उपज मंडी परिसर 
में रात करीब 12 बजे अचानक 
आग लग गई। आग की चपेट में 
आने से एक आयशर गाड़ी और 
एक टैंपो जलकर राख हो गए। 
होमगार्ड जवान की सूचना पर 
फायर ब्रिगेड और पुलिस प्रशासन 
मौके पर पहुंचा। करीब आधे घंटे 
की मशक्कत के बाद आग पर काबू 
पाया गया। 

गनीमत रही कि समय रहते 
आग बुझा दी गई, वरना बड़ा 
हादसा हो सकता था। होमगार्ड 
जवान चुतरसिंह ने बताया - उनकी 
ड्यूटी मंडी परिसर में गश्त की थी। 
गश्त के दौरान रात में सब्जी मंडी 
में खड़ी एक गाड़ी से धुआं उठता 

दिखाई दिया। उन्होंने तुरंत पुलिस 
और दमकल को फोन किया। मौके 
के पास खड़ी दो-तीन अन्य गाड़ियों 
को भी हटवाया गया। इसके बाद 
पुलिस और दमकल की दो गाड़ियां 
मौके पर पहुंचीं और आग बुझाने 
का काम शुरू किया। करीब 12:30 
बजे आग पर काबू पा लिया गया। 
फिलहाल आग लगने के कारणों का 
खुलासा नहीं हुआ है।
कैरेट में आग, पास खड़ा 
टेम्पो भी चपेट में आया
मंडी परिसर में सब्जी व्यापारी की 
आयशर गाड़ी और एक अन्य टैंपो 
खाली प्लास्टिक कैरेट से भरे खड़े 
थे। आग लगने से प्लास्टिक के कैरेट 
जलने लगे। कैरेट के कारण आग 
तेजी से फैल गई और पास में खड़ा 

टैंपो भी इसकी चपेट में आ गया। 
आग में दोनों वाहन पूरी तरह जल 
गए और कबाड़ में बदल गए। मौके 
पर पहुंची दमकल की दोनों गाड़ियों 
ने करीब आधे घंटे की मशक्कत के 
बाद आग पर पूरी तरह काबू पाया। 
कृषि उपज मंडी और सब्जी मंडी 
एक ही परिसर में हैं। इसके बावजूद 
मंडी के पास अपना फायर सेफ्टी 
सिस्टम नहीं है। इसके अलावा मंडी 
प्रशासन की ओर से नियमित सफाई 
भी नहीं कराई जाती है। इसके कारण 
पहले भी छोटी चिंगारी ने विकराल 
रूप लिया है। सालों पहले तेल की 
दुकानों में आग लगी थी और करीब 
दो माह पहले कचरे में आग लगने 
से वह फैल गई थी। उस समय भी 
लोगों की सतर्कता से आग पर काबू 
पाया गया था।

कृषि मंडी में आग, टेम्पो-ट्रक जला: सब्जी मंडी में उठता दिखा धुआं

सेंदड़ा थाना पुलिस ने सबलपुरा में दिनदहाड़े 
हुई चोरी का खुलासा करते हुए मुख्य आरोपी 
जसवंतसिंह उर्फ गोलू और महिला आरोपी निर्मा 
को गिरफ्तार किया है, जबकि एक नाबालिग को 
डिटेन किया गया है। आरोपियों के कब्जे से चोरी 
किए गए सोने-चांदी के जेवर, 15 हजार रुपए 
नकद और वारदात में इस्तेमाल वाहन बरामद 
किया गया है। पुलिस के अनुसार मुख्य आरोपी 
ने सेन्द्रा, बर, साकेतनगर और ब्यावर सिटी क्षेत्र 
में 10 वारदातें, जबकि महिला आरोपी ने पूर्व में 
5 वारदातें करना स्वीकार किया है।

वारदात 2 सितंबर 2026 को सबलपुरा 
निवासी बुद्धा काठात के घर हुई थी। बुद्धा 
काम पर गए हुए थे, जबकि परिवार की पोती 
अस्पताल में भर्ती होने के कारण ब्यावर गया 
हुआ था। इसी दौरान चोरों ने घर का ताला 
तोड़कर अलमारी में रखे सोने-चांदी के जेवर 
और नकदी चोरी कर ली। चोर दो सोने की 
चूड़ियां, एक सोने की चेन, दो अंगूठियां, एक 
लॉकेट, एक सावालिया, एक छोटा लॉकेट, चार 
चांदी की पायजेब, दो चांदी की चूड़ियां और 
नकदी लेकर फरार हो गए थे।

मामले की गंभीरता को देखते हुए पुलिस 
अधीक्षक ब्यावर रतन सिंह राठौड़ के निर्देश पर 
सेन्द्रा थाना पुलिस ने जांच शुरू की। पुलिस 
टीम ने घटनास्थल के आसपास लगे सीसीटीवी 

फुटेज खंगाले और तकनीकी साक्ष्यों के साथ 
अन्य सूचनाओं को जोड़ा। मुखबिर से मिली 
सूचना और तकनीकी साक्ष्यों के आधार पर 
संदिग्धों की पहचान की गई। लगातार प्रयासों 
के बाद पुलिस ने मुख्य आरोपी, महिला आरोपी 
को गिरफ्तार कर लिया और एक नाबालिग को 
डिटेन किया।
चोरी का माल और वारदात में 
इस्तेमाल वाहन बरामद
पुलिस ने आरोपियों से चोरी किए गए सोने-चांदी 
के जेवर और 15 हजार रुपए नकद बरामद किए 
हैं। इसके अलावा वारदात में इस्तेमाल किए गए 
वाहन को भी डिटेन किया गया है। पुलिस ने 
चोरी का पूरा माल बरामद करने का दावा किया 
है। पुलिस पूछताछ में गिरफ्तार मुख्य आरोपी 
जसवंतसिंह उर्फ गोलू, पुत्र सोहनसिंह (25) 
निवासी नून्द्री महेन्दातान, थाना साकेतनगर, 
जिला ब्यावर ने सेन्द्रा, बर, साकेतनगर और 
ब्यावर सिटी क्षेत्र में कुल 10 वारदातें करना 
स्वीकार किया। वहीं, महिला आरोपी निर्मा, पत्नी 
सोनीसिंह (28), निवासी अंतिमण्ड, थाना 
साकेतनगर, जिला ब्यावर ने पूर्व में 5 वारदातें 
करना स्वीकार किया है। पुलिस के अनुसार दोनों 
गिरफ्तार आरोपियों को न्यायिक अभिरक्षा में भेज 
दिया गया है। मामले में इकबाल पुत्र नाराजी, 
निवासी लुलवा, हाल नून्द्री महेन्दातान, थाना 
साकेतनगर, जिला ब्यावर फरार है।

घर में चोरी का खुलासा: मुख्य आरोपी 
समेत महिला गिरफ्तार, नाबालिग डिटेन

ट्रैवल मिनी बस में लगी 
आग, 13 पैसेंजर सुरक्षित

जूम न्यूज }नागोर

नागौर में चलती ट्रैवल मिनी बस में अचानक शॉर्ट 
सर्किट से आग लग गई। ड्राइवर ने बस को रोककर 
सभी 13 यात्रियों को सुरक्षित बाहर निकाल लिया। 
यात्रियों के उतरने के बाद आग तेजी से फैल गई 
और पूरी बस उसकी चपेट में आ गई। लोगों ने 
प्याऊ और होटलों से मटकियां-बाल्टियां लाकर 
पानी डालते हुए आग बुझाने की कोशिश की। बाद 
में दमकल और पुलिस टीम मौके पर पहुंची और 
दोनों की मदद से आग पर काबू पाया गया। हादसा 
रविवार रात करीब 11:30 बजे बीकानेर-जोधपुर 
बाइपास स्थित रेलवे फाटक के पास हुआ।

बीकानेर-जोधपुर बाइपास स्थित रेलवे 
फाटक के पास रविवार रात करीब 11:30 बजे 
चलती ट्रैवल मिनी बस में अचानक शॉर्ट सर्किट 
से आग लग गई। उस समय बस में 13 यात्री 
सवार थे। आग लगते ही यात्रियों में अफरा-
तफरी मच गई। ड्राइवर ने सूझबूझ दिखाते हुए 
तुरंत बस रोक दी और सभी 13 यात्रियों को 
सुरक्षित बाहर निकाल लिया।

यात्रियों के बस से उतरने के बाद आग तेजी से 
फैल गई और पूरी बस उसकी चपेट में आ गई। इस 
दौरान पास से गुजर रहे मालगांव निवासी जितेंद्र, 
एडवोकेट प्रकाश राड़ और अन्य युवाओं ने आग 
बुझाने का प्रयास शुरू किया। दमकल के पहुंचने 
से पहले युवाओं ने पास की प्याऊ और होटलों से 
मटकियां और बाल्टियां लाकर बस पर पानी डालना 
शुरू कर दिया।

रथयात्रा में उमड़ा 50 हजार से अधिक धर्मप्रेमियों का सैलाब
जूम न्यूज }मुंबई/जोधपुर 

मायानगरी के रूप में दुनिया भर में 
विख्यात मुंबई रविवार की सुबह 
धर्मनगरी के रूप में खिल रही 
थी। श्री मुंबई जैन संघ संगठन के 
तत्वावधान में आयोजित सामूहिक 
जैन रथयात्रा में 50 हजार से 
अधिक श्रद्धालुओं की उपस्थिति ने 
जैन धर्म, आस्था और सामाजिक 
एकता का भव्य दृश्य रचा। करीब 
तीन किलोमीटर लंबी इस रथयात्रा 
में 1100 जैन संघों के प्रतिनिधियों ने 
भाग लिया, जबकि 200 से अधिक 
जैन संघों की धार्मिक, सांस्कृतिक, 
तकनीकी और सामाजिक झांकियां 
आकर्षण का केंद्र रहीं। संगठन के 
ट्रस्टी वीरेंद्रभाई शाह, घेवरचंद 
बोहरा और भंवरलाल कोठारी के 
नेतृत्व में तथा आशीष शाह, राकेश 
शाह, नितिन वोरा, मुकेश जैन 
और कल्पेश हेक्कड़ के प्रयासों से 
रथयात्रा का आयोजन किया गया। 
महाराष्ट्र के मंत्री मंगल प्रभात लोढ़ा 
ने रथयात्रा का शुभारंभ किया। 
बड़ी संख्या में श्रावक-श्राविकाएं, 
युवा और बच्चे पारंपरिक धार्मिक 
वेशभूषा में शामिल हुए। इस अवसर 
पर मुंबई के जैन संघों की ओर से 
समाजसेवी चुन्नीलाल चंदन और 
जिनशासन एकता प्रेमी बाबूलाल 
भंसाली को ‘शासनरत्न सम्मान’ से 
सम्मानित किया गया।

हजारों धर्मध्वजाओं, रंगोलियों 
और भक्ति गीतों से सजे मार्ग पर 
श्रद्धालु धर्म और एकता के जयघोष 

करते हुए आगे बढ़े। जगह-जगह 
श्रद्धालुओं ने गुरु भगवंतों और 
पुण्यात्माओं का स्वागत किया। 
रथयात्रा में 400 से अधिक साधु-
साध्वी भगवंतों की उपस्थिति रही, 
जिससे आयोजन को आध्यात्मिक 
गरिमा मिली। विभिन्न झांकियों के 
माध्यम से विश्व शांति, सामाजिक 
एकता, स्वच्छता और संस्कारों का 
संदेश दिया गया। रथयात्रा में एक 
नन्हा बालक भी आकर्षण का केंद्र 
रहा। छोटी मिनी मोटरसाइकिल पर 
सवार यह बालक सबसे आगे चल 
रहा था और उसके पीछे श्रद्धालुओं 
का काफिला आगे बढ़ रहा था। 
आधुनिकता और संस्कार का यह 
दृश्य लोगों के लिए विशेष आकर्षण 
बना। रथयात्रा के माध्यम से जैन 
समाज की एकता, संगठन और धर्म 
के प्रति आस्था का संदेश सामने 
आया। श्री मुंबई जैन संघ संगठन 
ने आयोजन को सफल बनाने में 
सहयोग देने वाले जैन संघों और 
श्रद्धालुओं का आभार व्यक्त किया।

श्री मुंबई जैन संघ संगठन के 
ट्रस्टी भंवरलाल कोठारी ने कहा कि 
मुंबई की इस विशाल रथयात्रा का 
उद्देश्य केवल एक दिन का धार्मिक 

आयोजन करना नहीं था। इसके पीछे 
समस्त मानव समाज को एक सूत्र 
में बांधने, जैन संघों के बीच संगठन 
व एकता को मजबूत करने तथा 
नई पीढ़ी को धर्म और संस्कारों से 
जोड़ने का व्यापक भाव था। कोठारी 
ने कहा कि मायानगरी की चमक-
दमक के बीच धर्म की लौ को 
प्रज्वलित रखने और मानवीय मूल्यों 
को जीवन का आधार बनाने का 
संदेश इस यात्रा ने दिया। श्री मुंबई 
जैन संघ संगठन के आशीषभाई 
शाह ने कहा कि जीवन में सुख, 
शांति और सबके मंगल की कामना 
के साथ निकली यह सामूहिक 
रथयात्रा मुंबई के जैन समाज की 
एकजुटता का विराट प्रदर्शन बनी। 
सैकड़ों संतों, हजारों श्रद्धालुओं, 
बच्चों, युवाओं और महिलाओं की 
सहभागिता ने इसे महज रथयात्रा 
नहीं रहने दिया, बल्कि यह धर्म, 
संस्कृति, संगठन और मानवता के 
मूल्यों का चलता-फिरता संदेश बन 
गई।  रथयात्रा के दौरान मुंबई की 
भागती जिंदगी के बीच कुछ घंटों 
के लिए सड़कें जैसे ठहर गई थीं। 
वाहनों के शोर की जगह धर्म की 
जय-जयकार थी।

जूम न्यूज }जैतारण

श्री शिव गोरक्ष नाथ (योगी) समाज 
सेवा समिति जैतारण द्वारा आयोजित 
11वाँ प्रतिभा सम्मान समारोह 
श्री रिद्धा रावल जी तपोस्थली, 
निम्बाज में हर्षोल्लास के साथ 
संपन्न हुआ।समारोह में समाज की 
125 प्रतिभाओं को माला, साफा व 
प्रशस्ति पत्र देकर सम्मानित किया 
गया। इस दौरान समाज बंधुओं ने 
बढ़-चढ़ कर हिस्सा लिया। 

प्रतिभा समाज समारोह के मौके 
पर श्री 1008 नारायण जी महाराज 
ने बच्चों को शिक्षा के संस्कार 
की आवश्यकता पर जोर दिया 
आज के जमाने में शिक्षा माहिती 
आवश्यकता है मौके पर 1008श्री 
लक्ष्मण नाथ जी मेवड़ा संबोधित 
करते हुए कहा कि बच्चे व समाज 
नशे से दूर रहे वहीं समाज को नशा 
मुक्ति बनाने का आह्वान किया 
नाथ समाज समिति के अशोक 

नाथ बांजाकुडी ने प्रतिभा सम्मान 
समारोह कार्यक्रम में पधारे सभी 
मुख्य अतिथियों और बच्चों का 
धन्यवाद ज्ञापित किया वह बताया 
कि प्रतिभा सम्मान समारोह में 
समाज के हर बच्चों को भाग लेना 
चाहिए एक बच्चा मंच पर सम्मानित 
होता है तो दूसरे बच्चों को भी 
सीख मिलती है कि इस बार यह 

सम्मानित हुए अगली बार हम कड़ी 
मेहनत करके हम भी सम्मानित 
होंगे इसी मंच पर समारोह के मुख्य 
अतिथि 1008 श्री नारायण नाथ 
जी महाराज, रास मंडी रहे, जबकि 
विशिष्ट अतिथि 1008 श्री लक्ष्मण 
नाथ जी मेवड़ा आसन रहे। इस 
अवसर पर बाबूनाथ मेलावत, 
बंशी नाथ, कैलाश नाथ कानूजा, 

भंवर नाथ पाली, बद्री नाथ, चेतन 
नाथ संजू  A SI बिलाडा जगदीश 
नाथ गरनिया अशोक नाथ जी 
बाजाकुडी, दिनेश नाथ लौटोती, 
हुक्म नाथ जोधपुर, माणक नाथ 
जी, गौतम नाथ जी सहित सैकड़ों 
समाज बंधु मौजूद रहे। समिति ने 
सभी भामाशाहों और कार्यकर्ताओं 
का आभार व्यक्त किया।

निमाज में 11वां प्रतिभा सम्मान समारोह 
आयोजित, 125 प्रतिभाएं हुईं सम्मानित

राजस्थान सरपंच चुनाव 2026: फॉर्म भरने में कितने रुपये लगेंगे?

जूम न्यूज }पाली

पंचायतीराज संस्थाओं के आम 
चुनाव-2026 के मद्देनजर मतदान 
एवं मतगणना के दौरान कानून-
व्यवस्था बनाए रखने तथा स्वतंत्र 
एवं निष्पक्ष निर्वाचन सुनिश्चित 
करने के लिए संबंधित मतदान 
क्षेत्रों एवं उनसे लगे 5 किलोमीटर 
परिधीय क्षेत्र में निर्धारित अवधि 
के लिए सूखा दिवस घोषित किया 
जाएगा।

राज्य निर्वाचन आयोग द्वारा 
घोषित चुनाव कार्यक्रम के अनुसार 
जिला परिषद एवं पंचायत समिति 
सदस्यों के चुनाव चार चरणों में 
होंगे। प्रथम चरण के मतदान क्षेत्रों 
एवं 5 किलोमीटर परिधीय क्षेत्र में 21 
अक्टूबर शाम 6 बजे से 23 अक्टूबर 
शाम 6 बजे तक, द्वितीय चरण में 27 
अक्टूबर शाम 6 बजे से 29 अक्टूबर 
शाम 6 बजे तक, तृतीय चरण में 2 
नवंबर शाम 6 बजे से 4 नवंबर शाम 
6 बजे तक तथा चतुर्थ चरण में 12 
नवंबर शाम 6 बजे से 14 नवंबर 

शाम 6 बजे तक सूखा दिवस रहेगा। 
इसी प्रकार पंच एवं सरपंच पदों के 
चुनाव के दौरान प्रथम चरण में 23 
अक्टूबर शाम 6 बजे से 25 अक्टूबर 
को मतगणना समाप्ति तक, द्वितीय 
चरण में 29 अक्टूबर शाम 6 बजे से 
31 अक्टूबर को मतगणना समाप्ति 
तक, तृतीय चरण में 4 नवंबर शाम 
6 बजे से 6 नवंबर को मतगणना 
समाप्ति तक तथा चतुर्थ चरण में 14 
नवंबर शाम 6 बजे से 16 नवंबर 
को मतगणना समाप्ति तक संबंधित 
क्षेत्रों एवं 5 किलोमीटर परिधीय 
क्षेत्र में सूखा दिवस रहेगा। इसके 
अतिरिक्त जिला परिषद एवं पंचायत 
समिति सदस्यों के मतों की गणना के 
लिए निर्धारित 20 नवंबर 2026 को 
भी संबंधित पंचायत क्षेत्रों में सूखा 
दिवस घोषित किया जाएगा। सूखा 
दिवस की अवधि में संबंधित क्षेत्रों में 
शराब का विक्रय, वितरण एवं प्रदाय 
पूर्णतः प्रतिबंधित रहेगा। अधिकारियों 
को निर्धारित अवधि में सूखा दिवस 
की प्रभावी पालना सुनिश्चित करने 
के निर्देश दिए गए हैं।

पंचायतीराज चुनाव के दौरान संबंधित 
क्षेत्रों में सूखा दिवस घोषित

राजपुरोहित समाज  
की धन्यवाद सभा

जूम न्यूज }बिलाड़ा

नवनिर्वाचित पालिकाध्यक्ष, 
उपाध्यक्ष एवं राजपुरोहित समाज 
की ओर से पार्षद के रूप में 
जीत दर्ज करने वाले जितेंद्रसिंह 
राजपुरोहित के नागरिक अभिनंदन 
समारोह को संबोधित करते हुए 

विधायक अर्जुनलाल गर्ग ने कहा 
कि संगठित कार्यकर्ताओं की शक्ति 
और एकजुटता से ही किसी भी 
क्षेत्र, चुनाव या उद्देश्य में बड़ी 
जीत हासिल की जा सकती है। वे 
रविवार को पवित्र बाणगंगा तीर्थ 
स्थल पर स्थित पुरोहित सभाभवन 
में आयोजित कार्यक्रम में बोल रहे 
थे। उन्होंने कहा कि जब कार्यकर्ता 
अनुशासित और संगठित होकर 
काम करते हैं तो बड़े से बड़ा लक्ष्य 

भी आसानी से हासिल किया जा 
सकता है। ऐसा ही इस बार के 
पालिका चुनाव में कार्यकर्ताओं 
ने कर दिखाया। कार्यकर्ताओं की 
मेहनत और एकजुटता के बल 
पर भाजपा ने दो-तिहाई बहुमत 
के साथ पार्षदों की जीत हासिल 
की और तीसरी बार बोर्ड का गठन 
किया। 

इस अवसर पर राजपुरोहित 
समाज की ओर से विधायक 

अर्जुनलाल गर्ग, नवनिर्वाचित 
पालिकाध्यक्ष महेंद्र पालावत, 
उपाध्यक्ष पपूराम पटेल तथा पार्षद 
जितेंद्रसिंह राजपुरोहित का नागरिक 
अभिनंदन किया गया। समाज के 
अध्यक्ष हरिसिंह बरना, अमरसिंह 
जेतिवास, कल्याणसिंह राजगुरु, 
गुमानसिंह, ओमसिंह शेवड़ एवं 
मदनलाल पुरोहित ने साफा, शॉल 
एवं स्मृति चिन्ह भेंट कर सम्मान 
किया।

पार्षद इंदिरा देवी का चुनरी 
ओढ़ाकर किया सम्मान

वार्ड संख्या 1 से निर्विरोध जीत दर्ज 
करने वाली पार्षद इंदिरा देवी एवं उनके 
परिजनों की ओर से वार्डवासियों का 
आभार व्यक्त करने के लिए धन्यवाद 
सभा का आयोजन किया गया। इस 
अवसर पर विधायक अर्जुनलाल 
गर्ग ने कहा कि वार्डवासियों ने आप 
पर विश्वास जताया है। अब उनकी 

आशाओं पर खरा उतरना आपकी 
जिम्मेदारी है। उन्होंने कहा कि क्षेत्र के 
विकास में जहां भी उनके सहयोग की 
आवश्यकता होगी, वे हर समय तत्पर 
रहेंगे।कार्यक्रम में पूर्व प्रधान सुमित्रा 
देवी, नगर अध्यक्ष माधोसिंह राठौड़, 
नंदकिशोर गर्ग एवं पालिकाध्यक्ष महेंद्र 
पालावत ने भी विचार व्यक्त किए। 
इस दौरान वार्ड की 51 महिलाओं ने 
पार्षद इंदिरा देवी को चुनरी ओढ़ाकर 
बहुमान किया।

संगठित कार्यकर्ताओं की मेहनत-एकजुटता से जीता चुनाव: गर्ग
मेघवाल अधिकारी कर्मचारी कल्याण संघ 
की बैठक संपन्न, 15 नवंबर के सम्मान 
समारोह की तैयारियों की बनी रूपरेखा

जूम न्यूज }जोधपुर

मेघवाल अधिकारी कर्मचारी कल्याण संघ राजस्थान, मुख्यालय 
जोधपुर की कार्यकारिणी की एक महत्वपूर्ण बैठक का आयोजन किया 
गया। बैठक में दिनांक 15 नवंबर, 2026 को गांधी शांति प्रतिष्ठान, 
जोधपुर में आयोजित होने वाले वार्षिक सम्मान समारोह की रूपरेखा 
तैयार की गई। समारोह को सुचारू रूप से सम्पन्न कराने के लिए 
कार्यकारिणी के सदस्यों को अलग-अलग कार्यों की जिम्मेदारी सौंपी 
गई। संघ के पदाधिकारियों ने बताया कि उक्त समारोह में इस वर्ष 
सैकेंडरी / सीनियर सैकेंडरी परीक्षा में 75% से अधिक अंक प्राप्त 
करने वाले मेधावी विद्यार्थियों तथा माह जनवरी, 2026 से अक्टूबर, 
2026 तक सेवानिवृत्त हुए अधिकारी व कर्मचारियों को सम्मानित 
किया जाएगा। बैठक में सर्वश्री बी.आर. जोया, धन्नाराम जोगावत, 
बी.एल. बुगालिया, श्रवण लाल बाणिया, किशन पंवार, डी.एल. 
धान्धव, भगवाना राम बारूपाल, बी.आर. बलाई तथा अपेक्षित धान्धव 
सहित कार्यकारिणी के सदस्य उपस्थित रहे। संघ ने निर्णय लिया कि 
अगली बैठक माह नवंबर, 2026 में आयोजित की जाएगी, जिसमें 
समारोह की अंतिम तैयारियों की समीक्षा की जाएगी।

जलीय जीवों के संरक्षण के लिए 
पालिकाध्यक्ष की पहल, सापासर तालाब  

में डलवाया 101 टैंकर पानी

जूम न्यूज }पीपाड़ शहर

क्षेत्र में इस बार कम बारिश के चलते सापासर तालाब में जलस्तर 
कम होने से मछलियों सहित अन्य जलीय जीव-जंतुओं के सामने 
संकट की स्थिति पैदा हो गई है। जलीय जीवों के संरक्षण को ध्यान 
में रखते हुए नगर पालिका अध्यक्ष आशा देवी सुरेश कच्छवाह की 
पहल पर रविवार को सापासर तालाब में पानी डलवाने के अभियान 
की शुरुआत की गई।पालिकाध्यक्ष आशा देवी कच्छवाह के नेतृत्व में 
उनकी ओर से 101 पानी के टैंकर तालाब में डलवाए गए, जिससे 
तालाब में पानी की उपलब्धता बढ़ाई जा सके और जलीय जीवों 
को राहत मिल सके। अभियान के दौरान जलीय जीवों के संरक्षण 
एवं तालाब को बचाने की दिशा में सामूहिक प्रयास की आवश्यकता 
पर जोर दिया गया।पालिकाध्यक्ष आशा देवी कच्छवाह ने शहर के 
भामाशाहों एवं सामाजिक संगठनों से भी अपील की कि वे इस कार्य 
में आगे आएं और अपनी क्षमता के अनुसार तालाब में पानी उपलब्ध 
कराने के अभियान में भागीदारी निभाएं। उन्होंने कहा कि जलीय जीवों 
का संरक्षण हम सभी की सामूहिक जिम्मेदारी है।इस दौरान समाज 
सेवी सुरेश कच्छवाह, पूर्व पालिकाध्यक्ष बाबुलाल टाक, कांग्रेस नगर 
अध्यक्ष गोबरसिंह,तरुण सिंह,जितेंद्र,इस्माईल खान,चंद्रशेखर व्यास,डॉ 
मोहम्मद हुसैन डायर, माधु सिंह सहित पालिका के जनप्रतिनिधि, 
कार्मिक एवं शहरवासी मौजूद रहे।

ब्रीफ न्यूज

जूम न्यूज }जयपुर

राजस्थान में पंचायती राज चुनाव 
2026 का कार्यक्रम जारी होने के 
बाद अब गांवों में सरपंच और पंच 
पद के चुनाव को लेकर तैयारियां 
तेज हो गई हैं। सरपंच पद के लिए 
चुनाव लड़ने की तैयारी कर रहे 
उम्मीदवारों के सामने सबसे बड़ा 
सवाल यह है कि नामांकन फॉर्म 
भरते समय कितनी राशि जमा 
करनी होगी और फॉर्म तैयार कराने 
में कुल कितना खर्च आएगा। राज्य 
निर्वाचन आयोग के प्रावधानों के 
अनुसार सरपंच पद के उम्मीदवार 
को नामांकन के साथ ₹500 की 
जमानत राशि जमा करनी होगी। 
वहीं महिला तथा SC, ST और 
OBC वर्ग के उम्मीदवारों के लिए 
जमानत राशि ₹250 है। सरपंच पद 
का नामांकन दाखिल करने के लिए 

केवल ₹500 ही खर्च नहीं होते। 
उम्मीदवार को शपथ पत्र, स्टाम्प 
पेपर, नोटरी, फोटो और दस्तावेजों 
की प्रतियां आदि भी तैयार करवानी 
पड़ सकती हैं। नामांकन के समय 
₹50 के नॉन-ज्यूडिशियल स्टाम्प 
पेपर पर शपथ पत्र प्रस्तुत करने का 
प्रावधान है। इसके अलावा नोटरी/
शपथ सत्यापन, फोटो, फोटो कॉपी 
और अन्य दस्तावेज तैयार कराने 
में स्थानीय स्तर पर कुछ अतिरिक्त 
राशि खर्च हो सकती है।
सामान्य वर्ग उम्मीदवार 
का अनुमानित फॉर्म खर्च
{जमानत राशि — ₹500
{₹50 का स्टाम्प पेपर — ₹50
{नोटरी/शपथ पत्र सत्यापन — 
स्थानीय शुल्क के अनुसार
{फोटो व फोटो कॉपी — लगभग 
₹50 से ₹200

{अन्य प्रिंट/दस्तावेज — लगभग 
₹50 से ₹200
सिर्फ नामांकन फॉर्म तैयार कर 
जमा करने में सामान्य उम्मीदवार 
का लगभग ₹650 से ₹1,000 
तक खर्च आ सकता है। यह एक 
अनुमानित राशि है, क्योंकि नोटरी, 
फोटो कॉपी और अन्य सेवाओं की 
स्थानीय दर अलग हो सकती है। 
वहीं महिला, SC, ST या OBC 
उम्मीदवार की जमानत राशि ₹250 
होने के कारण कुल शुरुआती खर्च 
लगभग ₹400 से ₹750 के 
आसपास रह सकता है।
क्या सरपंच के लिए प्रस्तावक 
भी चाहिए?: सरपंच और पंच का 
चुनाव गैर-दलीय आधार पर होने के 
कारण उपलब्ध 2026 की नामांकन 
जानकारी के अनुसार सरपंच पद के 
लिए अलग से राजनीतिक दल का 
प्रस्तावक देने की व्यवस्था नहीं है। 

नामांकन के लिए निर्धारित प्रपत्र में 
उम्मीदवार की आवश्यक जानकारी 
भरनी होती है।
नामांकन के साथ कौन-कौन 
से दस्तावेज तैयार रखें?: सरपंच 
पद के उम्मीदवार को नामांकन 
के समय निर्धारित नामांकन पत्र 
के साथ आवश्यक घोषणाएं और 
दस्तावेज तैयार रखने चाहिए। इनमें 
प्रमुख रूप से—
{निर्धारित नामाकंन पत्र (प्ररूप-4)
{आपराधिक मामलों, संपत्ति और 
देनदारियों से संबंधित प्ररूप-4घ 
घोषणा
{₹50 के नॉन-ज्यूडिशियल स्टाम्प 
पेपर पर शपथ पत्र
{शौचालय संबंधी घोषणा/
अंडरटेकिंग
{आरक्षित सीट होने पर संबंधित 
जाति प्रमाण पत्र
{जमानत राशि जमा करने की रसीद

{पहचान संबंधी दस्तावेज
{पासपोर्ट साइज फोटो
{आवश्यक दस्तावेजों की प्रतियां
{ आरक्षित सीट पर चुनाव लड़ने 
वाले उम्मीदवारों को संबंधित जाति 
प्रमाण पत्र भी तैयार रखना चाहिए।
चुनाव लड़ने का 
अधिकतम खर्च कितना?
यहां एक महत्वपूर्ण अंतर समझना 
जरूरी है। फॉर्म भरने का खर्च 
और पूरे चुनाव में प्रचार आदि पर 
होने वाला खर्च अलग-अलग है। 
राजस्थान पंचायत चुनाव 2026 में 
सरपंच पद के उम्मीदवार के लिए 
अधिकतम चुनावी खर्च की सीमा 
₹1 लाख निर्धारित की गई है। यानी 
उम्मीदवार को पूरे चुनाव के दौरान 
निर्धारित सीमा के भीतर ही चुनावी 
खर्च करना होगा और खर्च का 
हिसाब भी रखना होगा।

फॉर्म भरते समय
{ सामान्य उम्मीदवार — करीब 
₹650 से ₹1,000
{महिला/ SC/ ST/ OBC 
उम्मीदवार — ₹400 से ₹750
{ पूरे चुनाव में अधिकतम 
अनुमत खर्च: ₹1 लाख

इसलिए यह समझना  
जरूरी है कि ₹1 लाख फॉर्म 
भरने की फीस नहीं है, बल्कि 
सरपंच उम्मीदवार के पूरे  
चुनावी खर्च की अधिकतम 
सीमा है।

नामांकन दाखिल करने से 
पहले उम्मीदवार को अपने क्षेत्र 
के रिटर्निंग अधिकारी (RO) 
से 2026 की अंतिम नामांकन 
चेकलिस्ट और स्थानीय स्तर पर 
लागू दस्तावेजों की पुष्टि जरूर 
कर लेनी चाहिए।

जूम न्यूज }जोधपुर

शहर जिला कांग्रेस कमेटी के प्रवक्ता डॉ 
संजय गौड ने बताया कि आज शहर जिला 
कांग्रेस कार्यालय में लोकतंत्र बचाओ सप्ताह 
के तहत इंडिया गठबंधन के सहयोगी दलों 
की आवश्यक बैठक का आयोजन किया 
गया और आगामी 8 अक्टूबर को विशाल 
विरोध प्रदर्शन रैली का आयोजन करने का 
निर्णय लिया गया।

शहर जिला कांग्रेस कमेटी कार्यालय 
आयोजित बैठक में कॉमरेड गोपी किशन 
व्यास ने अपने उद्बोधन में कहा कि आज 
का समय करो या मरो का है प्रदेशों या 
केंद्र दोनों ही सरकारे अपनी हठधर्मिता 
और आम जनता के खिलाफ फैसला ले 
रही है और संविधान और लोकतंत्र की 
परवाह न करते हुए फैसले थोपने का काम 
कर रही है जिससे आम जनता में भय 

का माहौल बना हुआ है कॉमरेड लियाकत 
अली ने कहा कि अगर इस देश का 
लोकतंत्र और संविधान बचेगा तब भी यह 
देश प्रगति करेगा और आगे बढ़ेगा शहर 
जिला कांग्रेस कमेटी के अध्यक्ष ओमकार 
वर्मा ने लोकतंत्र बचाने में जन आंदोलन 
के भागीदारी को सबसे महत्वपूर्ण बताया 
पूर्व राज्य मंत्री राजेंद्र सिंह सोलंकी ने कहा 
कि इस जन आंदोलन में आम जनता की 
भागीदारी सबसे महत्वपूर्ण है और हर 
वर्ग को साथ लेकर आने वाली 8 तारीख 
को बड़ा जन आंदोलन कर सरकार को 
चेतावनी दी जाएगी कि आप जिस प्रकार 
से कार्य कर रहे हैं वह आम जनता की 
भावनाओं के खिलाफ है पूर्व राज्य मंत्री 
रमेश बोराणा ने कहा कि इस आंदोलन 
को जमीन स्तर पर कैसे प्रभावी बनाकर 
उतारा जा सकता है इसके लिए कांग्रेस 
पार्टी और उसके सहयोगी दलों को जमीन 

स्तर पर कार्य करके जनता की भागीदारी 
के साथ करना है।

इस मीटिग में CPIM के यादव 
कुमार सोनी पूर्व अध्यक्ष नरेश जोशी 
सूरसागर विधायक प्रत्याशी शहजाद 
खान ब्रजकिशोर महिपाल लियाकत अली 
रंगरेज मयंक देवड़ा भंवरलाल सियोल 
राजेश रामदेव जगदीश सांखला दिनेश 
जोशी त्रिलोक मेहरा राजू इश्तियाक अली 
डा.बबलू सोलंकी आदि ने संबोधित किया 
इस आवश्यक बैठक में संगठन महासचिव 
कुश गहलोत जेठू सिंह परिहार मनोज 
व्यास रामनिवास गोदारा प्रदीप सांखला 
सुरेश सागर अंजुला रोपीया असलम खान 
अकरम खान वसीम अख्तर इरफान बेली 
इलियास मोहम्मद ग्यास मोहम्मद जाकिर 
मारवाड़ दानिश फौजदार कुलदीप मरवण 
सहित बड़ी संख्या में इंडिया गठबंधन के 
कार्यकर्ता उपस्थित रहे।

लोकतंत्र बचाओ सप्ताह: इंडिया गठबंधन की 
बैठक आयोजित, 8 अक्टूबर को रैली निकालेंगे

जूम न्यूज }जोधपुर

पंचायती राज संस्थाओं के आम 
चुनाव 2026  शान्तिपूर्वक स्वतंत्र, 
निष्पक्ष एवं सुव्यवस्थित ढंग से 
सम्पन्न कराने हेतु जिला मजिस्ट्रेट, 
जोधपुर श्री आलोक रंजन ने भारतीय 
नागरिक सुरक्षा संहिता, 2023 की 
धारा 163 के तहत प्रदत्त शक्तियों 
का प्रयोग करते हुए आदेश जारी कर 
जिला जोधपुर में (जोधपुर पुलिस 
आयुक्तालय (कमिश्नरेट) क्षेत्र, 
नगरपालिका बिलाडा, नगरपालिका 
भोपालगढ, नगरपालिका पीपाडशहर 
एवं नगरपालिका बालेसर क्षेत्र को 
छोडकर) निषेधाज्ञा लागू की है। 

आदेश के तहत जिला जोधपुर 
के जोधपुर पुलिस आयुक्तालय 
(कमिश्नरेट) क्षेत्र, नगरपालिका 
बिलाडा, नगरपालिका भोपालगढ, 
नगरपालिका पीपाडशहर एवं 
नगरपालिका बालेसर क्षेत्र को 
छोडकर जिले की सीमा के भीतर 
सम्पूर्ण क्षेत्र में कोई भी व्यक्ति 
किसी भी प्रकार का विस्फोटक 
पदार्थ, रासायनिक पदार्थ, आग्नेय 

अस्त्र-शस्त्र, जैसे रिवाल्वर, 
पिस्टल, बंदूक, एम.एल. गन, 
बी.एल. गन आदि एवं अन्य हथियार 
जैसे गण्डासा, फर्सी तलवार, 
भाला, कृपाण, चाकू, छुरी, बर्षी, 
गुप्ती, कटार, धारिया, बाघनख 
(शेर-पंजा) जो किसी धातु के 
शस्त्र के रूप में बना हो आदि तथा 
विधि द्वारा प्रतिबंधित हथियार और 
मोटे घातक हथियार लाठी आदि 
सार्वजनिक स्थानों पर धारण कर न 
तो घूमेगा, और न ही प्रदर्शन करेगा 
और न ही साथ में लेकर चलेगा।यह 
आदेश ड्यूटी पर तैनात सीमा सुरक्षा 
बल, राजस्थान सशस्त्र पुलिस 
बल, राजस्थाना सिविल पुलिस, 
चुनाव ड्युटी में तैनात अर्द्धसैनिक 
बल, होमगार्ड एवं चुनाव ड्युटी में 
मतदान दलों में तैनात अधिकारियों, 
कर्मचारियों पर लागू नहीं होगा। साथ 
ही सिक्ख समुदाय के व्यक्तियों को 
धार्मिक परम्परा के अनुसार निर्धारित 
कृपाण रखने की छूट होगी। यह 
आदेश शस्त्र अनुज्ञापत्र नवीनीकरण 
हेतु आदेशानुसार शस्त्र निरीक्षण 
करवाने अथवा शस्त्र पुलिस थाने 

में जमा कराने हेतु ले जाने पर लागू 
नहीं होगा।निशक्तजन एवं बीमार 
व्यक्ति जो बिना लाठी के सहारे नहीं 
चल सकते है। लाठी / बैशाखी का 
उपयोग चलने में सहारा लेने हेतु कर 
सकेंगे। राष्ट्रीय राईफल एसोसिएशन 
के वह सदस्य जो प्रतियोगिता तैयारी 
एवं भाग लेने जा रहे है. उन पर यह 
आदेश लागू नहीं होगा।

आदेश के तहत कोई भी व्यक्ति 
संबंधित उपखण्ड मजिस्ट्रेट 
की स्वीकृति के बिना किसी भी 
सार्वजनिक स्थल पर राजनैतिक 
प्रयोजन के लिए जुलूस, सभा, 
धरना, भाषण आदि का आयोजन 
नहीं करेगा एवं न ही संबंधित 
उपखण्ड मजिस्ट्रेट की पूर्व 
अनुमति के बिना ध्यनि प्रसारण 
यंत्र का प्रयोग करेगा। ध्वनि 
प्रसारण यंत्र के लिए अनुमति 
संबंधित उपखण्ड मजिस्ट्रेट द्वारा 
प्रातः 6 बजे से रात्रि 10 बजे तक 
प्रसारण यंत्र के उपयोग के लिए 
दी जा सकेगी। ऐसे आयोजनों 
में कोई इस प्रकार का कृत्य नहीं 
करेगा जिससे यातायात व्यवस्था, 

जन व्यवस्था एवं जनशांति 
विक्षुब्ध हो। यह प्रतिबंध बारात 
एवं शवयात्रा पर लागू नहीं होगा। 
साथ ही कोई भी व्यक्ति भाषायी, 
जातीय या सांप्रदायिक स‌द्भावना 
को ठेस पहुँचाने वाले तथा 
उत्तेजनात्मक नारे नहीं लगायेगा, न 
ही ऐसा कोई भाषण और उद्बोधन 
देगा, न ही ऐसे किसी पेम्पलेट, 
पोस्टर या अन्य प्रकार की चुनाव 
सामग्री छापेगा या छपवायेगा, 
वितरण करेगा या करवायेगा 
और न ही किसी एम्प्लीफायर, 
रेडियों, टेपरिकॉर्डर, लाइडस्पीकर, 
ऑडियो-वीडियों कैसेट या अन्य 
किसी इलैक्ट्रोनिक उपकरणों के 
माध्यम से इस प्रकार का प्रचार-
प्रसार करेगा अथवा करवायेगा। 
ऐसे कृत्यों के लिए न ही किसी को 
दुष्प्रेरित करेगा।

आदेश के तहत कोई भी 
व्यक्ति या संस्था इन्टरनेट तथा 
सोशल मीडिया यथा Facebook, 
Twitter, Whatsapp. Yotube 
अथवा इनके अतिरिक्त अन्य किसी 
भी इलेक्ट्रोनिक एवं सोशियल 

मीडिया के माध्यम से किसी प्रकार 
का धार्मिक उन्माद, जातिगत द्वेष 
या दुष्प्रचार नहीं करेगा। तथा कोई 
भी व्यक्ति किसी के समर्थन या 
विरोध में सार्वजनिक एवं राजकीय 
सम्पतियों पर किसी तरह का नारा 
लेखन या प्रति चित्रण नहीं करेगा, 
ना ही करवायेगा और न ही किसी 
तरह के पोस्टर, होर्डिंग आदि 
लगाएगा, और न ही सार्वजनिक 
सम्पतियों का विरूपण करेगा 
करवायेगा। किसी भी निजी सम्पति 
का उक्त प्रयोजनार्थ उपयोग उसक 
स्वामी की लिखित पूर्वानुमति के 
नहीं किया जा सकेगा। आदेश 
के तहत कोई भी व्यक्ति किसी 
भी सार्वजनिक स्थान पर मदिरा 
का सेवन नहीं करेगा, न ही को 
सेवन करवायेगा अथवा न ही 
मदिरा सेवन के लिए दुष्प्रेरित 
करेगा तथा अधि भी व्यक्ति निजी 
उपयोग के अलावा अन्य उपयोग 
हेतु सार्वजनिक स्थलों करेगा और 
न ही इस हेतु किसी को दुष्प्रेरित 
आदेश के तहत चुनाव प्रचार या 
प्रसार हेतु वाहनों से यातायात 

बाधित नहीं करेगा / करवायेगा। 
संबंधित उपखण्ड मजिस्ट्रेट की 
लिखित पूर्व अनुमति के बिना 
कोई भी व्यक्ति ध्वनि प्रसारण यंत्र 
लगे किसी भी प्रकार के वाहन का 
प्रयोग नहीं करेगा/न ही करवायेगा 
तथा मंदिरों, मस्जिदों, गुरुदारों, 
गिरिजाघरों के साथ अन्य धार्मिक 
स्थानों एवं चिकित्सा स्थलों का 
निर्वाचन प्रचार मंच के रूप में 
प्रयोग नहीं किया जावेगा।

आदेशानुसार मतदान केन्द्र 
या इसक आस-पास किसी भी 
व्यक्ति द्वारा पहचान स्लिप के रूप 
में पोस्टर, झण्डे, चुनाव चिन्ह 
या अन्य किसी विज्ञापन सामग्री 
का जो निर्वाचन विभाग द्वारा 
प्रतिबंधित है, उनका प्रदर्शन या 
उपयोग नहीं किया जायेगा। यह 
आदेश  03.अक्टूम्बर (मध्य 
रात्रि) के तत्काल लागू होकर 
आगामी आदेश 28 नवम्बर तक 
प्रभावी रहेगा। इस निषधाज्ञा की 
अवहेलना या उल्लंघन किए जाने 
पर भारतीय न्याय संहिता की धारा 
223 के अन्तर्गत दण्डनीय होगा।

जोधपुर जिले में निषेधाज्ञा लागू, 28 नवम्बर तक प्रभावी

जूम न्यूज }जोधपुर

नवभारत साक्षरता कार्यक्रम के 
अंतर्गत बुनियादी साक्षरता एवं 
संख्यात्मक मूल्यांकन परीक्षा का 
आयोजन रविवार को जोधपुर एवं 
फलोदी जिले में सफलतापूर्वक 
किया गया। परीक्षा में दोनों जिलों 
ने निर्धारित लक्ष्य के अनुरूप 
शत-प्रतिशत उपलब्धि हासिल 
की। परीक्षा में कुल 1,05,347 
नवसाक्षरों ने भाग लिया, जिनमें 
66,411 महिलाएं एवं 38,936 
पुरुष शामिल रहे।
पंचायत स्तर पर 560 
परीक्षा केंद्रों पर परीक्षा
जोधपुर जिले के 22 ब्लॉकों, 
जिनमें 21 ग्रामीण एवं एक शहरी 
क्षेत्र शामिल है, में ग्राम पंचायत 
स्तर पर कुल 560 परीक्षा केंद्र 
स्थापित किए गए। परीक्षा में 15 

वर्ष से लेकर 90 वर्ष तक की 
आयु के नवसाक्षरों ने उत्साहपूर्वक 
भाग लिया। कई परीक्षा केंद्रों पर 
विभिन्न पीढ़ियों की महिलाएं एक 
साथ परीक्षा देती नजर आईं, 
जो साक्षरता अभियान के प्रति 

समाज में बढ़ती जागरूकता एवं 
सहभागिता को दर्शाता है।
कारागृहों में नवसाक्षरों 
ने उत्साह से दी परीक्षा
नवभारत साक्षरता कार्यक्रम के तहत 

कारागृहों में भी परीक्षा का आयोजन 
किया गया। जोधपुर केंद्रीय कारागृह 
में 34 पुरुष एवं 20 महिला बंदियों 
तथा पिचियाक जेल, बिलाड़ा में 10 
पुरुष बंदियों ने परीक्षा में भाग लिया। 
कारागृह प्रशासन के सहयोग से इन 

केंद्रों पर परीक्षा का सुव्यवस्थित 
संचालन सुनिश्चित किया गया।

जिला साक्षरता एवं सतत शिक्षा 
अधिकारी भरत कुमार पारीक ने 
सहायक परियोजना अधिकारी 
उम्मेदसिंह राजपुरोहित, पीयूष 
पुरोहित एवं अजय शर्मा के साथ 
विभिन्न परीक्षा केंद्रों का औचक 
निरीक्षण कर व्यवस्थाओं का 
जायजा लिया। मुख्य कार्यकारी 
अधिकारी आशीष कुमार मिश्रा 
एवं मुख्य जिला शिक्षा अधिकारी 
तथा नोडल प्रभारी श्रीमती मंजू 
शर्मा के निर्देशन में मुख्य ब्लॉक 
शिक्षा अधिकारियों एवं पीईईओ 
द्वारा परीक्षा के सफल आयोजन 
के लिए आवश्यक व्यवस्थाएं 
सुनिश्चित की गईं। प्रत्येक ब्लॉक 
के ब्लॉक समन्वयकों ने नवसाक्षरों 
के पंजीयन, प्रश्नोत्तर पुस्तिकाओं के 
वितरण तथा परीक्षा की मॉनिटरिंग 
का कार्य किया।

परीक्षा के सुचारू संचालन एवं 
प्रभावी मॉनिटरिंग के लिए जिला 
स्तरीय नियंत्रण कक्ष संचालित 
किया गया। इसका संचालन 
सहायक सांख्यिकी अधिकारी श्री 
भंवरलाल एवं सहायक प्रोग्रामर 
श्रीमती नम्रता जोशी द्वारा किया 
गया। जिला साक्षरता एवं सतत 
शिक्षा अधिकारी श्री भरत कुमार 
पारीक ने परीक्षा के सफल 
आयोजन में प्रत्यक्ष एवं अप्रत्यक्ष 
रूप से सहयोग देने वाले स्वयंसेवी 
शिक्षकों, अधिकारियों, कर्मचारियों 
एवं आमजन का आभार व्यक्त 
किया। उन्होंने कहा कि नवभारत 
साक्षरता कार्यक्रम का उद्देश्य 
साक्षरता से वंचित लोगों को 
बुनियादी साक्षरता एवं संख्यात्मक 
ज्ञान से जोड़ना है। उन्होंने सभी 
से इसी उत्साह के साथ साक्षरता 
अभियान को जन-जन तक पहुंचाने 
में सहयोग का आह्वान किया।

साक्षरता कार्यक्रम में जोधपुर-फलोदी ने हासिल किया शत-प्रतिशत लक्ष्य
1.05 लाख से अधिक नवसाक्षरों ने दी बुनियादी साक्षरता एवं संख्यात्मक मूल्यांकन परीक्षागोदाम से 2200 नकली ब्रांडेड कपड़े जब्त: 

ब्रांडेड-कंपनियों के नाम से बेच रहा था
जूम न्यूज }जोधपुर

जोधपुर में पुलिस ने ब्रैंडेड कपड़ों के नाम पर चल रहे बड़े फर्जीवाड़े 
का भंडाफोड़ किया है। सरदारपुरा थाना इलाके के सरदारपुरा प्रथम 
बी रोड स्थित मन्नत कलेक्शन दुकान पर दबिश दी। पुलिस ने 
नामचीन कंपनियों लिवाइस, टॉमी हिलफिगर और कैल्विन क्लाइन 
के करीब 2200 नकली कपड़े जब्त किए। जब्त किए गए कपड़ों 
में जीन्स, शर्ट, लोअर, टी-शर्ट और अंडरगारमेंट्स शामिल हैं। इन 
पर इन ब्रैंडेड कंपनियों के फर्जी लेबल लगे हुए थे। कंपनियों के 
अधिकृत प्रतिनिधि अखिलेश ने अपनी टीम के साथ सहायक पुलिस 
आयुक्त पश्चिम कार्यालय पहंुचकर शिकायत दर्ज कराई थी। उन्होंने 
बताया- सरदारपुरा स्थित एक गोदाम से मेरी कंपनियों के नाम पर 
थोक के भाव में नकली कपड़े बेचे जा रहे हैं। इससे कंपनियों के 
साथ-साथ सरकार को राजस्व का नुकसान हो रहा है। शिकायत की 
तस्दीक करने के बाद एसीपी वेस्ट भजनलाल जांगिड़ की अगुवाई 
में पुलिस और कंपनी प्रतिनिधियों की टीम ने मन्नत कलेक्शन के 
गोदाम पर छापा मारा। कार्रवाई के दौरान दुकान मालिक जितेन्द्र 
जैन (26) पुत्र राजेंद्र जैन निवासी गोगा मंड का बास पाल गांव 
बोरानाडा के पास ब्रैंडेड कंपनियों से जुड़ा अनुबंध या कपड़े बेचने 
का वैध लाइसेंस या अनुमति नहीं मिला। इसके बाद पुलिस ने लाखों 
रुपए कीमत के नकली कपड़ों को जब्त कर आरोपी के खिलाफ 
भारतीय न्याय संहिता की धारा 318 (4) और ट्रेडमार्क अधिनियम 
1999 की धारा 102, 103, 104 के तहत मामला दर्ज कर जांच 
शुरू कर दी है।

हाईकोर्ट ने बिजली कनेक्शन काटने का 
आदेश किया रद्द: डिस्कॉम को निर्देश

जूम न्यूज }जोधपुर

राजस्थान हाईकोर्ट की जोधपुर बेंच ने संपत्ति विवाद के आधार 
पर बिजली कनेक्शन काटने को गलत ठहराया है। कोर्ट ने जोधपुर 
डिस्कॉम को कनेक्शन तुरंत बहाल करने का निर्देश दिए। कोर्ट 
ने साफ किया कि संपत्ति की बिक्री से जुड़ा सिविल विवाद और 

बिजली कनेक्शन का 
मुद्दा अलग-अलग हैं। 
सिर्फ स्टेटस-को के 
आदेश पर बिजली 
सप्लाई बंद नहीं की जा 

सकती। जस्टिस विनीत कुमार माथुर और जस्टिस चंद्रशेखर शर्मा 
की बेंच ने जयंत कुमार की अपील खारिज करते हुए यह आदेश 
दिया। मामला जैसलमेर के चेनपुरा इलाके में एक घर से जुड़ा है, 
जहां संपत्ति बिक्री विवाद में ट्रायल कोर्ट का स्टेटस-को आदेश 
था। सुरेंद्र सिंह भाटी ने बिजली कनेक्शन के लिए आवेदन किया, 
जिसे डिस्कॉम ने दिया। बाद में जयंत कुमार के आवेदन पर यह 
कनेक्शन काट दिया गया। सिंगल बेंच ने 5 मई को कनेक्शन 
बहाल करने का निर्देश दिए थे। खंडपीठ ने कहा कि स्टेटस-को 
का बिजली कनेक्शन से संबंध नहीं और बिल भी जमा है। कोर्ट 
ने अपील खारिज की।

दक्षिण कोरिया में मारवाड़ की विरासत  
की एग्जीबिशन शुरू

जूम न्यूज }जोधपुर

भारत की सांस्कृतिक विरासत और राजस्थान की गौरवशाली 
परंपराओं को इंटरनेशनल प्लेटफॉर्म तक पहुंचाने के लिए दक्षिण 
कोरिया के नामी आइलैंड पर राजस्थान फेस्टिवल 2026 शुरू 
हुआ।मेहरानगढ़ म्यूजियम ट्रस्ट की क्यूरेटर डॉ. सुनयना राठौड़ 
ने बताया कि ट्रस्ट की ओर से यहां लगाई गई “द किंगडम 
ऑफ द सन’ एग्जीबिशन का उद्घाटन पूर्व नरेश गजसिंह व  
महारानी हेमलता राजे ने किया। उद्घाटन समारोह में राजस्थानी 
लोकनृत्य व लोकसंगीत की परफॉर्मेंस हुई। डॉ. राठौड़ ने 
“किंगडम ऑफ द सन’ का परिचय दिया जबकि सारंग सृजन 
फाउंडेशन की डायरेक्टर डॉ. प्रियंका व्यास ने जोधपुर गार्डन 
के बारे में बताया।

ब्रीफ न्यूज

हनुमानगढ़ और श्रीगंगानगर बने नेटबॉल के राज्यस्तरीय विजेता
‌सात दिवसीय 70वीं राज्य स्तरीय नेटबॉल प्रतियोगिता का समापन

जूम न्यूज }जोधपुर। ओसियां। तरुण स्पोर्ट्स स्टेडियम, पंडितजी की ढाणी में आयोजित 70वीं राज्य स्तरीय नेटबॉल छात्र वर्ग 17 व 19 वर्ष आयु वर्ग की प्रतियोगिता का रविवार को भव्य समारोह के साथ समापन हुआ। तरुण सीनियर सेकेंडरी स्कूल, पंडितजी की ढाणी के संयोजन में आयोजित 
प्रतियोगिता 28 सितंबर से 4 अक्टूबर तक चली। समापन समारोह में राजस्थान शारीरिक शिक्षक संघ के प्रदेश अध्यक्ष हापुराम चौधरी ने खिलाड़ियों को विभिन्न खेलों से संबंधित जानकारी दी तथा राज्य सरकार की ओर से खेलों को बढ़ावा देने के लिए किए जा रहे नवाचारों की जानकारी दी। चौधरी ने 
कहा कि प्रत्येक गांव के बच्चे प्रतिदिन शाम को खेल मैदान में जाएं और नियमित रूप से खेलें, तभी राजस्थान खेलों में अग्रणी बनेगा। प्रतियोगिता का प्रतिवेदन शारीरिक शिक्षक ओमप्रकाश एवं मोहनराम भांभू ने प्रस्तुत किया। विशिष्ट अतिथि विनोद जाखड़ ने खिलाड़ियों से अनुशासन के साथ नियमित 

अभ्यास करने का आह्वान किया। प्रतियोगिता के परिणाम में 19 वर्ष आयु वर्ग में श्रीगंगानगर विजेता, भीलवाड़ा उपविजेता तथा बीकानेर तीसरे स्थान पर रहा। वहीं 17 वर्ष आयु वर्ग में हनुमानगढ़ विजेता, भीलवाड़ा उपविजेता तथा श्रीगंगानगर तीसरे स्थान पर रहा। विजेता एवं उपविजेता टीमों सहित उत्कृष्ट 
प्रदर्शन करने वाली टीमों को ट्रॉफी एवं स्मृति चिह्न देकर सम्मानित किया गया। प्रतियोगिता संयोजक एवं तरुण स्कूल के डायरेक्टर हनुमानसिंह भाकर ने प्रदेशभर से आए खिलाड़ियों, टीम प्रभारियों, निर्णायकों, शिक्षकों एवं सात दिवसीय आयोजन को सफल बनाने में सहयोग करने वाले सभी कार्यकर्ताओं 

का आभार व्यक्त किया। कार्यक्रम का मंच संचालन बलवान सारण एवं विजय सोलंकी ने किया।

जूम न्यूज }जोधपुर

राज्य निर्वाचन आयोग द्वारा पंचायती 
राज संस्थाओं के आम चुनाव 2026 की 
घोषणा के साथ ही जोधपुर जिला प्रशासन 
पूरी तरह से मुस्तैद हो गया है। चुनावों 
के कुशल संचालन,  सूचनाओं के त्वरित 
आदान-प्रदान और आमजन की चुनाव 
संबंधी शिकायतों के शीघ्र निस्तारण 
के लिए जिला निर्वाचन अधिकारी 
(कलेक्टर) कार्यालय द्वारा तहसील 
कार्यालय जोधपुर के ईजलास कक्ष में 24 
x 7 कार्यरत रहने वाला चुनावी नियंत्रण 
कक्ष स्थापित किया गया है। 

24 घंटे पारीवार नियुक्त हुए 
कार्मिक: राजस्थान पंचायत अधिनियम 
1994 की धारा 119(1) के तहत जारी 
आदेश के अनुसार, नियंत्रण कक्ष में 
अधिकारियों और कर्मचारियों की तीन 
पारियों (सुबह 6:00 से दोपहर 2:00 बजे, 

दोपहर 2:00 से रात 10:00 बजे और रात 
10:00 से सुबह 6:00 बजे तक) में ड्यूटी 
लगाई गई है। इसके अलावा किसी भी 
आपात स्थिति से निपटने के लिए आरक्षित 
कार्मिकों की भी तैनाती की गई है। 

ये होंगे नोडल अधिकारी: नोडल 
अधिकारी: किशन सिंह भाटी, नायब 
तहसीलदार, डांगियावास (जोधपुर)  
सहायक नोडल अधिकारी: राजूराम 
कावा, व्याख्याता, राउमावि नादड़ा कलां 
नियंत्रण कक्ष संपर्क नंबर: 0291-
2551001: नियंत्रण कक्ष द्वारा मतदान 
दलों की नियुक्ति, जोनल/एरिया मजिस्ट्रेटों 
की तैनाती, पुलिस जाब्ता, प्रशिक्षण, 
नामांकन और सील्ड बॉक्सेज को जमा 
कराने जैसी समस्त गतिविधियों की रियल-
टाइम मॉनिटरिंग और समन्वय किया 
जाएगा। प्रशासन ने स्पष्ट निर्देश दिए हैं कि 
नियंत्रण कक्ष से केवल प्रामाणिक और सही 
सूचनाएं ही साझा की जाएंगी।

पंचायती राज चुनाव 2026: जोधपुर  
में 24x7 चुनावी नियंत्रण कक्ष स्थापित

गोविन्दपुरा: कलशयात्रा के साथ भागवत कथा एवं नानी बाई रो मायरो कथा शुरू
कथा व्यास शिवप्रकाशानंद महाराज बरसा रहे अमृतवाणी, ब्रह्मवादिनी कंचन दीदी ने किया भाव-विभोर, 10 अक्टूबर तक रोज सुबह 10 बजे होगी कथा

जूम न्यूज }जयपुर

जयपुर के गोविन्दपुरा क्षेत्र में 
रविवार से धर्म और भक्ति 
का महासंगम शुरू हो गया 
है। कालवाड़ रोड स्थित जीण 
पैराडाइज, गोविन्दपुरा में 
ब्रह्मविद्या सत्संग सेवा समिति 
के तत्वावधान में श्रीमद् भागवत 
कथा एवं नानी बाई रो मायरो 
महोत्सव का भव्य शुभारंभ हुआ।

समिति के अध्यक्ष पूरण 
कुमावत और कार्यकारिणी सदस्य 
एस.पी. वैष्णव ने बताया कि 
महाकथा की शुरुआत रविवार 4 
अक्टूबर  सुबह 9:15 बजे श्री 

गोविन्द देव जी मंदिर, तिरुपति 
विहार, करधनी से निकाली गई 
भव्य कलश यात्रा के साथ हुई। 
सैकड़ों महिलाओं ने सिर पर 

कलश धारण कर यात्रा में भाग 
लिया। कलश यात्रा कथा स्थल 
जीण पैराडाइज पहंुचकर धर्म 
सभा में तब्दील हो गई। कलश 

यात्रा के पश्चात ठीक 10 बजे से 
कथा व्यास श्रीमद् भागवताचार्य 
श्री शिवप्रकाशानंद जी महाराज, 
पीठाधीश्वर - निर्भय आश्रम 

वात्सल्य धाम, करणसर के 
मुखारविंद से श्रीमद् भागवत कथा 
की अमृतवर्षा शुरू हुई। महाराज 
ने पहले दिन भागवत महात्म्य का 

वर्णन करते हुए कहा कि जहां 
भागवत कथा होती है वहां स्वयं 
भगवान निवास करते हैं। कथा 
के साथ ही ब्रह्मवादिनी कंचन 

दीदी द्वारा नानी बाई रो मायरो की 
भावपूर्ण प्रस्तुति दी जा रही है, 
जिसे सुनकर श्रद्धालु भाव-विभोर 
हो रहे हैं। इस पावन अवसर पर 

संत श्री कृपानंद जी महाराज, संत 
श्री शिवानंद जी महाराज, संत 
श्री आनन्द जी महाराज सहित 
कई संत-महात्माओं का सानिध्य 
प्राप्त हुआ। समिति ने बताया 
कि यह महाकथा 4 अक्टूबर से 
10 अक्टूबर तक प्रतिदिन प्रातः 
10 बजे सेआयोजित होगी। 
कथा के दौरान आंख, दांत और 
जनरल फिजिशियन का निःशुल्क 
चिकित्सा शिविर भी लगाया 
जाएगा। कथा का समापन 10 
अक्टूबर शनिवार को महायज्ञ 
की आहुति और शाम 4:15 बजे 
महाप्रसादी के साथ होगा। कथा 
का समापन होगा।

स्विफट कार से 46.180 
किग्रा डोडा पोस्त जब्त 

जूम न्यूज }जैतारण

डॉ. रवि सभरवाल, महानिरीक्षक 
पुलिस, अजमेर रेंज, अजमेर, 
रतन सिंह, पुलिस अधीक्षक जिला 
ब्यावर के निर्देशानुसार व डॉ. 
अनुकृति उज्जैनिया, अतिरिक्त 
पुलिस अधीक्षक ब्यावर, रमेन्द्रसिंह 
हाड़ा, वृताधिकारी, वृत्त जैतारण के 
निकटतम सुपरविजन में नरेश कुमार 
नि०पु० थानाधिकारी, पुलिस थाना 
जैतारण, जिला ब्यावर मय टीम 
द्वारा प्राप्त सूचना अनुसार कार्यवाही 
करते हुये बर-जोधपुर हाईव, शिव 

शंकर हॉटल, सरहद कस्बा जैतारण 
से अज्ञात मुलजिमानों के कब्जे के 
दुर्घटना ग्रस्त वाहन रजि० नम्बर 
आर जे 39 टी ए 0394 से कुल 
46.180 किलोग्राफ अवैध डोडा 
पोस्त व घटना में प्रयुक्त दुर्घटना 
ग्रस्त वाहन रजि० नम्बर आर जे 
39 टी ए 0394 जब्त किया गया। 
पुलिस थाना जैतारण, जिला ब्यावर 
को सूचना प्राप्त हुई की एक सफेद 
रंग की स्विफट कार रजि० नम्बर 
आर जे 39 टी ए 0394 जो दुर्घटना 
ग्रस्त हालात में बर-जोधपुर हाईव 
पर स्थित शिव शंकर हॉटल के 
पास लावारिस हालात में पड़ी है। 
वगैरा सूचना पर मन थानाधिकारी 
मय जाप्ता के रवाना होकर मौके 

पर पंहुचा तो पुर्व में प्राप्त सूचना 
अनुसार वाहन स्विफट कार रजि० 
नम्बर आर जे 39 टी ए 0394, बरंग 
सफेद लावारिस हालात में हाईव के 
साईड में पड़ी मिली। दुर्घटना ग्रस्त 
वाहन स्विफट कार, बरंग सफेद, 
रजि० नम्बर आर जे 39 टी ए 
0394 की नियमानुसार तलाशी 
ली गई तो तलाशी के दौराने कुल 
तीन प्लास्टिक के कट्टे अवैध डोडा 
पोस्त से भरे हुये, तीनों प्लास्टिक के 
कट्टो का अवैध डोडा पोस्त सहित 
कुल वजन 46.180 किलोग्राम को 
जब्त किया गया। वाहन की तलाशी 
के दौरान वाहन में मिलीदो नम्बर 
प्लेट व घटना में प्रयुक्त दुर्घटना 
ग्रस्त उक्त वाहन स्विफट कार को 

जब्त किया जाकर वापसी थाना पर 
अज्ञात तस्करो के खिलाफ प्रकरण 
पंजीबद्ध कर अन्वेषण रमेन्द्र सिह 
हाड़ा, वृताधिकारी, वृत जैतारण 
जिला ब्यावर के जिम्में किया गया। 
प्रकरण में अनुसंधान जारी है। 
पुलिस टीम:- नरेश कुमार नि.पु., 
थानाधिकारी, पुलिस थाना जैतारण, 
जिला ब्यावर मोहन लाल स.उ.नि. 
राजेन्द्र सिंह हैड कानि० न० 32  
संजय हैड कानि० न० 87  विकास 
कानि० न० 506, प्रहलाद कानि० 
न० 470,  किशनाराम कानि० न० 
537,  शिवनारायण कानि० न० 
637 ने अवैध मादक पदार्थ डोडा 
पोस्त करने में प्रयुक्त वाहन स्विफट 
कार जब्त किया।

अवैध मादक पदार्थ डोडा पोस्त करने 
में प्रयुक्त वाहन स्विफट कार जब्त

जूम न्यूज }जोधपुर

मुस्लिम समाज में शिक्षा को बढ़ावा 
देने और लोगों को शिक्षा के प्रति 
जागरूक करने के उद्देश्य से 10 
अक्टूबर 2026, शनिवार को 
जनाना गार्डन में आयोजित होने 
वाली तालीमी बेदारी कॉन्फ्रेंस की 
तैयारियों को लेकर 4 अक्टूबर को 
सुबह 11 बजे जनाना गार्डन में 
बैठक आयोजित की गई। बैठक में 
कॉन्फ्रेंस की व्यवस्थाओं को लेकर 
विस्तृत चर्चा की गई तथा अलग-
अलग व्यवस्थाओं के लिए विभिन्न 
कमेटियों का गठन कर जिम्मेदारियां 
सौंपी गईं।

कॉन्फ्रेंस में शिरकत करने वाले 
मेहमानों के ठहरने के लिए अलग-
अलग स्थानों पर व्यवस्था की गई 
है। साथ ही कार्यक्रम को व्यवस्थित 
एवं सफल बनाने के लिए सभी 

कमेटियों के इंचार्ज नियुक्त कर 
उन्हें आवश्यक जिम्मेदारियां सौंपी 
गईं। कन्वीनर इकबाल अली रंगरेज 
ने बताया कि कार्यक्रम की विभिन्न 
व्यवस्थाओं के लिए गठित कमेटियों 

को उनकी जिम्मेदारियां सौंप दी गई 
हैं। कार्यक्रम में बैठने की व्यवस्था 
की जिम्मेदारी मोहम्मदी ग्रुप को दी 
गई है। ग्रुप के 80 सदस्यों ने बैठने 
की व्यवस्था की पूरी जिम्मेदारी 

संभालने का संकल्प लिया है। 
प्रवक्ता उमर फारूक ने बताया 
कि तालीमी बेदारी कॉन्फ्रेंस का 
मुख्य उद्देश्य मुस्लिम युवाओं को 
जिम्मेदार नागरिक बनाना तथा देश 

की प्रगति में उनकी भागीदारी और 
योगदान सुनिश्चित करना है। 

उन्होंने कहा कि शिक्षा के प्रति 
जागरूकता समाज की तरक्की की 
मजबूत बुनियाद है। इस अवसर पर 

अब्दुल हमीद खिलजी ने समाज 
के लोगों से कॉन्फ्रेंस में अधिक 
से अधिक संख्या में शामिल होने 
की अपील की। उन्होंने सभी 
मोअज्जिज हजरात से तआवुन की 
अपील करते हुए कहा कि समाज 
के लोगों ने कार्यक्रम की तैयारियों 
में भरपूर सहयोग किया है। उन्होंने 
कहा कि लोग स्वयं कार्यक्रम में 
आएं, अपने परिवारजनों एवं दोस्तों 
को साथ लाएं और समाज के 
अन्य लोगों तक भी शिक्षा की इस 
मुहिम का संदेश पहुंचाएं। बैठक में 
मुहिम के प्रदेश अध्यक्ष ने तालीमी 
बेदारी मुहिम की पूरी जानकारी दी 
तथा इसके उद्देश्यों और आगामी 
कार्यक्रमों के बारे में विस्तार से 
बताया। बैठक में मौजूद सभी 
साथियों ने कॉन्फ्रेंस को सफल 
बनाने के लिए हरसंभव सहयोग 
का भरोसा दिलाया।

अलग-अलग कमेटियों का गठन कर सौंपी जिम्मेदारियां

जूम न्यूज }बाड़मेर

एंटी नार्कोटिक्स टास्क फोर्स 
(ANTF) की स्थापना की पहली 
वर्षगांठ के अवसर पर एएनटीएफ 
पुलिस चौकी बाड़मेर द्वारा रक्तदान 
शिविर का आयोजन किया गया। 
शिविर में पुलिसकर्मियों एवं 
आमजन ने उत्साहपूर्वक भाग लेते 
हुए कुल 62 रक्तवीरो ने रक्तदान 
किया। बाडमेर प्रभारी महिपाल सिंह 
ने बताया की रक्तदान शिविर का 
उद्देश्य जरूरतमंद मरीजों के लिए 
रक्त की उपलब्धता सुनिश्चित 
करने के साथ-साथ समाज में 
रक्तदान के प्रति जागरूकता और 
सामाजिक जिम्मेदारी की भावना को 

बढ़ावा देना रहा।
इस अवसर पर एएनटीएफ 

अधिकारियों एवं जवानों ने 
रक्तदाताओं का उत्साहवर्धन किया 
और कहा कि रक्तदान महादान है, 
इससे किसी जरूरतमंद व्यक्ति 
का जीवन बचाने में महत्वपूर्ण 
योगदान मिलता है। एएनटीएफ 
की पहली वर्षगांठ पर आयोजित 
यह रक्तदान शिविर मे राजस्थान 
पुलिस के महानिरीक्षक पुलिस 
विकास कुमार द्वारा राज्य में 
बढ़ती नशा प्रवृति को रोकने के 
लिए नशे के विरुद्ध कार्रवाई के 
साथ-साथ सामाजिक सरोकारों 
के प्रति प्रतिबद्धता का संदेश भी 
देता है। रक्त दान करने वाले 

रक्त वीर योद्धाओ को अल्पाहार 
और जूस पिलाया गया उसक 
बाद उन्हें ANTF राजस्थान की 
तरफ़ से स्मर्ति चिह्न व सर्टिफिकट 
प्रदान किए गए। इस दौरान एंटी 
नारकोटिक्स टीम बाड़मेर महिपाल 
सिंह एएसआई- प्रभारी,किशोर 
कुमार हैड कांस्टेबल,देवाराम 
हैड कांस्टेबल,गोपाल जानी हैड 
कांस्टेबल, माला राम, खीमसिंह, 
सदाम ,अशोक कुमार, ओम 
प्रकाश चालक, रक्तवीर पुरौधा 
अजय नाथ गौस्वामी एवं बाडमेर 
मेडिकल कालेज की रक्तदान बैंक 
के अधिकारी और कर्मचारियों 
सहित सैकड़ो ग्रामीण और शहरी 
युवा रक्तवीर उपस्थित रहे l

बाड़मेर में एएनटीएफ की पहली वर्षगांठ पर रक्तदान शिविर आयोजित
62 रक्तवीरो ने किया रक्तदान नशामुक्त अभियान में

कमेटियों का गठन कर सौंपी जिम्मेदारियां, समाज के लोगों से अधिक से अधिक संख्या में शामिल होने की अपील

स्लम एरिया के परिवारों बच्चों के कई 
परिवारों को सुखी राशन सामग्री बांटी

जूम न्यूज }जोधपुर

लायंस क्लब्स इंटरनेशनल द्वारा निर्देशित लायंस क्लब जोधपुर एक्टिव 
ने सेवा सप्ताह के अंतर्गत स्लम एरिया के परिवारों बच्चों के बीच 
चौपासनी हाउसिंग बोर्ड स्थित श्री राम पार्क में उनको कई परिवारों को 
सुखी राशन सामग्री दी गई क्लब अध्यक्ष लायन संजीव व्यास सचिव 
अमित पेड़ीवाल प्रशासनिक अधिकारी उषा गर्ग ने संयुक्त रूप से 
बताया आज 21परिवारों को सुखी राशन सामग्री में  आटा दाल चावल 
चाय पत्ती शक्कर तेल मसाले के पैकेट्स दिए गए  वहीं बच्चों को 
नाश्ते फ्रूट्स दिए गए महिलाओं को साड़ियां वितरित की गई ये  विशेष 
सेवा सप्ताह 8 अक्टूबर तक चलेगी जिसमें सेवा करना अत्यंत जरूरी 
होता है यूं तो वर्ष पर्यंत सेवा चलती रहती है इस वर्ष के गवर्नर लायन 
निशांत जैन जी द्वारा निर्देशित अलग अलग दिनों की अलग सेवाएं 
है जिन्हें किया जाएगा इसमें संजीव व्यास उषा गर्ग अमित पेड़ीवाल 
अविनाश मुथा, गीता खेतानी का सहयोग रहा।

जालोर में मांजू बने यूथ कांग्रेस  
जिलाध्यक्ष, 11,366 वोट मिले

जूम न्यूज }जालोर

कागं्रेस क ेसगंठन सजृन अभियान क ेतहत करीब डढे़ माह पहल ेकराई गई 
यथू कागं्रेस की ऑनलाइन वोटिगं का परिणाम रविवार दरे शाम जारी किया 
गया। जालोर में जिलाध्यक्ष पद पर विकास माजं ूनिर्वाचित हएु। जिलाध्यक्ष 
पद क ेलिए 8 उम्मीदवार मदैान में थ।े माजं ूको 11,366 वोट मिल,े जो 
कलु मान्य वोटों का 44.61 प्रतिशत ह।ै 25,756 सदस्यों में स े25,476 
न ेकिया मतदान यथू कागं्रेस चनुाव स ेपहल ेचलाए गए सदस्यता अभियान 
में जिले स े50 हजार स ेज्यादा लोगों न ेसदस्यता ली थी। जाचं क ेबाद 
आधे स ेज्यादा सदस्यता आवदेन अलग-अलग कारणों स ेखारिज कर दिए 
गए। इसक ेबाद 25,756 सदस्यों की सदस्यता मान्य मानी गई। इनमें से 
280 सदस्यों न ेवोटिगं नहीं की, जबकि 25,476 सदस्यों न ेऑनलाइन 
मतदान किया।

ब्रीफ न्यूज

अवैध मादक पदार्थ तस्करों के खिलाफ पुलिस थाना जैतारण की कार्यवाही

जूम न्यूज }झुंझुनूं

झुंझुनूं के खांदवा गांव में लोकमंथन 
लोक दर्शन यात्रा निकाली गई। इस 
दौरान ग्रामीणों ने यात्रा में शामिल 
लोगों का उत्साह के साथ स्वागत 
किया। साथ ही लोक संस्कृति के 
साथ जल और पर्यावरण संरक्षण 
लोक जीवन और परंपराओं को 
करीब से समझने के साथ ग्रामीण 
क्षेत्रों में सामाजिक सरोकारों से जुड़े 
विषयों पर संवाद स्थापित किया 
गया। खांदवा गांव में यात्रियों को 
ऊंटगाड़ी में बैठाकर गांव का भ्रमण 
कराया गया और उन्हें गांव की 
लोक संस्कृति के साथ-साथ जल 
संरक्षण, पौधरोपण और स्वच्छता 
के लिए किए जा रहे कार्यों से रूबरू 
करवाया गया। इस दौरान लोकगीतों 
की गूंज और पारंपरिक रंगों से 
माहौल सजा रहा।

यात्रा के गांव पहुंचते ही ग्रामीणों 
में उत्साह नजर आया। पारंपरिक 
अंदाज में अतिथियों और यात्रियों 
का स्वागत किया गया। ऊंटगाड़ी से 
हुए ग्राम दर्शन के दौरान यात्रियों को 
गांव की सामाजिक और सांस्कृतिक 
विशेषताओं की जानकारी दी गई। 
पर्यावरण संरक्षण के लिए लगाए गए 
पेड़-पौधों, जल संरक्षण के प्रयासों 
और स्वच्छता को लेकर किए जा 
रहे कार्यों को भी दिखाया गया।
लोकगीत और नृत्य  
ने बांधा समां
कार्यक्रम में ग्रामीण कलाकारों 
ने लोकगीत, लोकनृत्य और 

पारंपरिक सांस्कृतिक प्रस्तुतियां 
देकर राजस्थान की लोक संस्कृति 
के कई रंग बिखेरे। इसी के साथ 
गांव की महिलाओं ने मटका दौड़ 
में हिस्सा लिया, जो की कार्यक्रम 
का खास आकर्षण रहा। दौड़ शुरू 
होते ही ग्रामीणों ने तालियां बजाकर 
प्रतिभागियों का उत्साह बढ़ाया।
लोक जीवन और 
परंपराओं को समझाने 
की कोशिश
यात्रा का उद्देश्य लोक जीवन और 
परंपराओं को करीब से समझने के 
साथ ग्रामीण क्षेत्रों में सामाजिक 
सरोकारों से जुड़े विषयों पर संवाद 
स्थापित करना भी था। कार्यक्रम को 
संबोधित करते हुए डॉ. सत्यनारायण 
कुमावत ने लोकमंथन लोक दर्शन 
यात्रा के उद्देश्य और उसकी 
प्रासंगिकता पर प्रकाश डाला। 
उन्होंने लोक संस्कृति, सामाजिक 
सरोकार, पर्यावरण संरक्षण, जल 
संरक्षण और सामुदायिक सहभागिता 
के महत्व के बारे में जानकारी दी।
महाविद्यालय में पुस्तक 
का विमोचन
खांदवा पहुंचने से पहले लोकमंथन 
यात्रा के तहत राजकीय एनएमटी 
कन्या महाविद्यालय में भी कई 
कार्यक्रम हुए। यात्रा के जिला 
समन्वयक एवं जिला साक्षरता 
अधिकारी योगेंद्र सैनी ने बताया- 
महाविद्यालय में शिक्षाविद बाबूलाल 
शर्मा की पुस्तक ‘गीतों री फुलवारी’ 
का विमोचन किया गया।

झुंझुनूं की महिलाओं ने मटका दौड़ 
में लिया हिस्सा: लोगों ने की ऊंट की 
सवारी,  लोकगीत-नृत्य की प्रस्तुति

